
Mëngjeseve e shihja 
gjithnjë kërrusur mbi 
një shat. Ujiste perimet 

në kopshtin e vogël buzë 
Remës (kanalit që vinte nga 
lumi Shkumbin në Elbasan 
për të ujitur bahçet). Më bëri 
përshtypje një ditë dhe u afrova 
më afër. Ishte veshur me rroba 
të reja. Fshiva sytë. Nuk doja 
ta besoja, se ishte pikërisht 
ajo grua që kisha parë thuajse 
përditë ndryshe. 
-Eh, u bëre kureshtar? - më 
tha. 
-Si të them, nuk dua të të 
gënjej. – ia ktheva. 
Ja që edhe unë kam dëshira… 
ndoshta dhe këto janë të tjera, 
ndshta dhe këto janë dëshira 
të mira. Eh, kam pasur më 
saktë… Doja të isha si kjo. E 
sheh në këtë fotografi?...

(vijon në faqen 02)

...E kisha shoqe, eh, e 
komshije përpara se të më 
ndodhte … Eh, punë të kota. 
Kot po flas. Edhe unë isha 
e dashuruar, pastaj e fejuar, 
… por pastaj … Asgjë. Kam 
qarë. Por më shumë kur u bë 
nuse moshatarja ime. Ajo e 
kishte nënën e saj mësuese. E 
kështu, eh, …e kështu… Dhe 
tani vishem vetëm të hënave 
kështu…. Dua të ngjaj me dikë 
tjetër… Ndoshta ndonjëherë 
edhe ju dëshironi të ishit dikush 
tjetër, duke jetuar jetën e dikujt 
tjetër. Dua të jem e bukur. Dua 
të jem e lumtur. 
-E lumtur?- mërmërita unë, 
ndërsa e shihja ashtu në atë 
gjëndje të rënduar. 
-Po. - më tha. Ja si ato zogjtë 
atje. Ja… A keni menduar 
ndonjëherë se çfarë do të donte 
ky “dikush tjetër”? Dëgjojeni 
këtë histori që do t’i përgjigjet 
pyetjes suaj...
Çdo mëngjes, rrugës për në 
punë, Ai kalonte pranë derës së 
madhe. Një ditë, duke menduar 
për problemet e jetës së tij dhe 
i mërzitur nga përditshmëria e 
tij gri, monotone, Ai u ndal në 
sheshin e qytetit, shikoi me 
ëndërrim Portën e Madhe dhe 
psherëtiu:
- Eh, pse ndodhi kjo ... Sa 
bukur dhe sa qetë do të isha, 
sa interesante do të ishin ditët 
e mia... duke qenë aty brenda 
asaj shtëpie. Dhe tani rri gjithë 
ditën në atë … eh, krejt pa 
lidhje. ..
Në skajin tjetër të sheshit po 
ndërtohej një godinë e re, nga 
ku dëgjoheshin goditjet ritmike 
të çekiçëve të ustallarëve dhe 
bisedat e punëtorëve. Një nga 
mjeshtrit e ndërtimit u ndal për 
një minutë për të pushuar nga 
puna e tij e vështirë dhe për 
të fshirë djersën nga balli. Kur 
u kthye nga sheshi dhe sytë i 
ndaluan te burri i përhumbur 
me disa letra në duar, ai 
psherëtiu rëndë:
- Eh, pse nuk jam dhe unë si 
ai… Ja do të sillesha vërdallë... 
Tani s’do të rrija majë skelës ... 

Çfarë do të kisha? Një jetë të 
bukur dhe të qetë. Dhe tani 
qëndroj jashtë gjithë ditën, në 
të ftohtë dhe në vapë, krejt i 
pamend dhe mbaj çekiçin e 
rëndë...
Në të njëjtën kohë, edhe Ai, 
qëndroi përballë njërës prej 
dritareve të pallatit ku banonte 
dhe shikoi pa mendje jetën 
e zhurmshme tutje e tej në 
shesh. Sheshi u mbush me 
njerëz dhe kudo dëgjohej një 
zhurmë disi gazmore. Njerëzit 
ngisnin këmbët, nënat me 
fëmijë ndalonin dhe bisedonin 
shkujdesur, dhe nga ndërtimi 
aty pranë dëgjoheshin britmat 
dhe goditjet monotone të 
çekiçëve.
“Oh,” mendoi Ai, sa jetë të 
thjeshtë dhe të qetë kanë 
gjithë këta njerëz... Ecin të 
shkujdesur, janë gjithë ditën në 
ajër të pastër, dita e tyre është 
e mbushur me punë fizike dhe 
në mbrëmje ata shkojnë në 
shtëpi të lodhur këndshëm në 
familjet e tyre dhe flenë të qetë. 
Dhe unë kam çështje kaq të 
rëndësishme dhe serioze për 
të zgjidhur, qëndroj gjithë ditën 
midis mureve të gurta të këtij 
Komiteti dhe mendoj problemet 
politike që vijnë nga lart. Si do 
të ishte të ishe një marangoz 
i thjeshtë, që punon jashtë, 
shijon diellin dhe mendon 
vetëm çekiçin e tij... Shkundu 
more, shkundu se po flet 
budallalëqe- ia ktheu gruaja që 
ndodhej afër krevatit ku flinte 
gjumë ai duke i shtuar… Eh, 
në ëndrra të duket e lehtë dhe 
duket se puna e jeta e tjetrit 
është… 
A e di se çfarë e pyeti pastaj 
gruaja?
-Jo.
-Është lumturi kjo? 
Po ai si iu përgjigj? 
Ai? E ku dinte të përgjigjej ai. 
Po ti si mendon? – e pyeta unë. 
Lumturia është të këndosh 
këngën tënde, si zogjtë... Ata 
nuk e dinë kush po e dëgjon 
dhe çfarë mendojnë për të, ka 
thënë Rumi.

Flora Kolaveri Osmani, 
mbetet shembulli i 
biznesit shqiptar në 

BM. Kjo ka mjaft arsye.  Në 
mesin e komunitetit shqiptar 
në Mbretëri të Bashkuar dhe 
në Republikën e Irlandës  ka 
shumë gra, të cilat udhëheqin 
bizneset e tyre. Pavarësisht 
shumë sfidave, disa prej 
tyre kanë arritur të krijojnë 
biznese të suksesshme dhe 
fitimprurëse. Ato menaxhojnë 
bizneset e tyre me përkushtim, 
duke arritur të krijojnë afarizëm 
pozitiv. Por, jo vetëm kaq ato 
me idetë dhe përkuhstimin e 
tyre, janë dhe kanë krijuar një 
model frymëzimi për mjaft të 
tjerë dhe të tjera, sidomos për 
brezin e ri, që rritet në këtë 
hapësirë. Por në këtë pikë ne 
do të ndalemi tek pronarja e 
restorantit “Gusto 272 Italian”, 
zonja Flora Kolaveri Osmani, 

e cila e ka kthyer restorantin 
e saj në një model, që tregon 
dhe flet se aty ku ka dorë 
femra shqiptare gjërat shkojnë 
për mirë. 
Kështu restoranti “Gusto 272 
Italian” nuk është thjesht 
një vend për të qenë! Është 
një vend i pastër, estetik, 
me shërbim miqësor, mjaft i 
personalizuar. Ky restorant 
shërben gjithnjë ushqim të 
mirë dhe vazhdimisht mbetet i 
shijshëm dhe i mrekullueshëm, 
po aq edhe ushqimi është i 
freskët. Tek “Gusto 272 Italian” 
gjen gjithnjë një atmosferë 
të paharrueshme me një 
staf shumë profesional dhe 
shërbim efikas ndaj klientit. 
Ata gjithësesi janë dhe mbeten 
njerëz shumë miqësorë dhe 
komunikimi është shumë i 
mirë. Unë e rekomandoj për 
të gjithë! 

FLORA KOLAVERI OSMANI, 
SHEMBULLI I BIZNESIT 
SHQIPTAR NË BM

Gazeta britanike “Evening 

Standard” shkruan se 
“200 shkelës shqiptarë 

të ligjit do të dërgohen në 
shtëpi nga qelitë e Britanisë 
së Madhe me skemën e 
transferimit të burgut” Sipas 
kësaj gazete “Kundërvajtësit 
të cilëve u janë dhënë dënime 
e prej katër vjetësh, ose më 
shumë do të kthehen në 
vendin e tyre të lindjes për të 
shërbyer pjesën e mbetur, tha 
Ministria e Drejtësisë (MD).” 
Pra Qeveria e Britanisë së 
Madhe ka njoftuar se 200 
shtetas shqiptarë të burgosur 
në Angli dhe Uells do të 
dërgohen në shtëpi për pjesën 
tjetër të dënimit të tyre – mes 
shqetësimeve se burgjet në 
Mbretërinë e Bashkuar po i 

afrohen kapacitetit. 

Ndërmjet 27 prillit 2021 
dhe 27 prillit 2023, qeveria 
riatdhesoi 112 të burgosur 
sipas marrëveshjeve për 
transferimin e të burgosurve. 
Sekretari i Drejtësisë Alex 
Chalk tha: “I jam mirënjohës 
homologut tim shqiptar, Ulsi 
Manja, për përpjekjet e tij 
për të formuar partneritetin 
tonë në rritje për çështjet e 
drejtësisë. Ulsi Manja, ministri 
shqiptar i drejtësisë, tha: “Kjo 
marrëveshje e re demonstron 
partneritetin e fortë mes 
qeverisë së Mbretërisë së 
Bashkuar dhe asaj shqiptare. 
“Dy vjet pasi u ratifikua 
marrëveshja për transferimin e 
të burgosurve nga Mbretëria e 

Bashkuar në Shqipëri, ne kemi 
përfunduar një marrëveshje 
teknike nga e cila do të 
përfitojnë të dyja vendet. “Në 
thelbin e tij, çdo të dënuari 
shqiptar në Mbretërinë e 
Bashkuar do t’i jepet mundësia 
për të vuajtur dënimin e mbetur 

në Shqipëri, pranë familjeve 
të tyre, ndërkohë që shtojmë 
përpjekjet tona për të siguruar 
modernizimin e sistemit 
penitenciar shqiptar.

DY VJET PASI U RATIFIKUA MARRËVESHJA

“MERI” PROVON SUKSESIN NË TORINO 

Romani i shkrimtares 
shqiptare, Mira Hanku, 
“Meri”, është prezantuar 

në Panairin e librit në Torino yë 
Italisë. Vetë shkrimtarja hanku 
ka shkruar “Në vijim fotot e 
intervistës sime në panairin 
e librit në Torino. Falenderoj 
shtëpinë botuese Albatros dhe 
të gjithë lexuesit për vlerësimin 
e tyre.” Gjatë qëndrimit të saj 
në Itali, dhe me rastin e botimit 
të këtij romani në gjuhën 
italiane, shkrimtarja ka dhënë 

një intervistë në programin 
e sukseshëm të Sky Tv në 
Romë. Aty ajo ka prezantuar 
dhe librin “Meri”. 

Skurse dihet pra, romani 
“MERI” i Mirës, (Miranda Adem 
Hanku) ishte zgjedhur për në 
Panairin Ndërkombetar të Librit 
në Torino, Itali që u zhvillua 
nga data 18-22 Maj, 2023. 

Miranda Adem Hanku është 
një intelektuale e mirëformuar, 

që zotëron disa gjuhë të huaja, 
dhe një talente e dedikuar në 
fushën e shkrimit, por që për 
here të parë ka ngacmuar 

lexuesin e saj të shumtë me 
këtë gjini të prozës. Në të 
ardhmen e shkurtër ajo ka 
mjaft plane të tjera.  

Specialist i azilit të 
trafikimit njerëzor

Avokatët tanë të emigracionit kanë 
mbi dhjetë vjet përvojë në fushën e 

emigracionit dhe ligjit të azilit. 

Përtej leximit të poezisë 
së Sadullah Zeqirit 
për enigmën filozofike 

pula dhe veza në pyetjen po 
kaq filozofike të jetës, gjejmë 
dhe një arsye më shumë të 
shkojmë në pikën ku fillon 
referimi. Poeti me një risi 
tashmë të njohur të shpotitjes 
dhe alegorisë e ndjek këtë 
udhë duke e zbërthyer në 
grimca të tjera që rifillojnë 
aty ku ajo ka nisur pikërisht. 
Kështu poezia “Ç’mё doli 
telash me njё Kashelash” merr 
guximin të zbresë në fronin më 
të bukur që të jetë parëudhë 
për fëmijët në vëllimin e tij 
të ri që ka në botim. Sakaq 
ajo do të lexohet edhe pse 
atashti (në dorëshkrim) me 
tërë atë që rrethrrotullohet në 
këtë enigmë të lashtë sa vetë 
ekzistenca e pulës ndoshta. 
Pra që nga zanafilla e jetës 
e deri tek mosha në të njëtën 
udhë e lexuesit do të shtrohen 
pyetjet vargore:  “Cila është e 
para,/Veja apo pula,/Pula apo 
veja,/Cila është e vjetra,/E cila 
e reja?”

E ndërsa poezia do të 
vazhdojë kështu me pyetje nga 
emrat e qëndisur në vargje, që 
natyrisht u përkasin hapësirave 
dhe gjeografisë në gjithështrirje 
do të mësojmë më tej thelbin 
e pyetjeve: “Pyet, Iliriana nga 
Ulpiana,/Liria nga Çamëria,/
Adea  nga Morea,/Gjini nga 
Ulqini,/Etleva nga Presheva,/
Gjakova nga Tetova,/Zana 
nga Tirana…”, pra vetëm kaq. 
Në këtë kontekst nis punën 
e tij durimi. Durimi si element 
psikologjik i poetit shkon 
të zbërthejë pyetësorin e 
gjeneratës. E në këtë pyetësor 
hyjnë gjyshi, gjyshja, tezja dhe 
halla, axhallarët dhe dajallarët, 
miqtë e kumbarët, e natyrshëm 
mësues i t ,  a rs im ta rë t , 
sekretarët, dijetarët, drejtorët 

dhe sytë mbesin nga televizori. 

Aty nis një punë tjetër. Nis 
relama me emra vezësh, por 
jo me emra pulash që i sillen 
instiktivisht rreth e rrotull sot 
botës. Nis dhe… vetë miti 
tjetër i kohës. Çfarë i duhet 
një pule për të qenë e lumtur? 
Gjeli në shtëpinë e pulës dhe 
një oborr ku mbledh i zhytur 
në mendime gjatë ditës. 
Ajo ka nevojë, sigurisht, një 
grusht thërrime nga dikush 
që bërtet “shshshhshsh, sht, 
ose pul, pul, pul…..”. (Ishallah 
nuk e dëgjuan komshiu ynë 
ballkanas, ai nga Rumania). 
Po pula e televizorit, qoftë ajo 
e sponsorit të vetë emisionit 
nuk do t’ia dij për poetin, as 
për poezinë. Etij, as që bëhet 
fjalë të sponsorizoj një vëllim 
poetik. Por pikë! Pikë kur vihet 
pikëçuditje për këtë lajthitje 
vezore dhe pulore në faqen 
tonë të madhe televizorore 
dhe kotësore, që jep begati 
për disa emisione. Në këmbim 
të kësaj begatie, pula e kalon 
jetën duke shtruar, duke 
kërcitur dhe duke rënkuar dhe 
në një moment ajo drejtohet 
me mirësjellje drejt tenxheres, 
e rrethuar nga fëmijë dhe 
nipër e mbesa. Dhe poeti 
pyetjes së madhe të fëmijëve 
u hap internetin: “Hulumtuan 
dit’ e net’/Edhe n’internet…!/
Të gjithë mbetën të nemitur/
Nga kjo pyetje e papritur/Nga 
qielli lartë e zbritur?!” dhe 
kjo të shpie diku tjetër… Një 
jetë e jetuar denjësisht, disi e 
ngjashme me jetën njerëzore!

Pulat duket tashmë se e kanë 
ngarë atë udhë ashtu që kur 
dilema e pyetjes i pushtoi, dhe 
deri në këtë mit të ri poetik të 
poetit Sadullah Zeqiri. Mirëpo, 
doli se edhe kjo nuk i ka 
shpëtuar vërtetësisë poetike 
të pyetjes në fjalë. Ndaj poeti 

na imponoi standardet e tij të 
buta të lumturisë së pulës, që 
synonin thelbin: “Gjakrat  kur 
të ulën,/Përgjigjet kur sulen,/
Mendjes suaj të qenë/T’ia 
gjeni folenë:/Bëri veja pulën,/
Apo pula venë?!” E prapë në 
një heshtje disi ndryshe, ku del 
në pah dhe forma më e ashpër 
vizive: “Mjaft më, mjaft, -  tha 
nipi,/Mjaft e mundove letrën,/
Unë mendoj, - tha tipi:/Se bënë 
njëra - tjetrën!!!”  E ndërsa e 
ka fiksuar tashmë këtë poeti 
Sadullah Zeqiri, televizioni i 
eksperiencës më të madhe të 
shekullit të njëzetë e një fikson 
disa rregulla. Këto rregulla 
zbatohen për zogjtë e robëruar 
në fermat e shpendëve. Por më 
pas, që kur ka pasur hajdutë 
bagëtish që vrapojnë nëpër 
fshatra, edhe pula shtëpiake 
ka jetuar e mbyllur në streha 
të errëta. Tani pyetjet shkojnë 
më tej se poezia e Zeqirit, që 
nakatosen deri tek lumturia e 
pulës. Problemi i lumturisë së 
pulës bie kështu mbi kokat jo 
aq të pulave, por të njerëzve, 
se vezët u rritën në çmim për 
arsye metafizike! Megjithatë, 
ky është vetëm një manifestim 
i pjesshëm i problemit më 
të madh të të drejtave të 

kafshëve. Ai ka kohë që rri mbi 
njerëzinë dhe ne kemi ende 
shumë për të paguar për të në 
letër, ndërsa poezia e poetit 
gërmon atë që ka mbetur tek 
pyetja e saj e vjetër. 

Sot pulat, sipas televizionit 
kanë dhe Gjëndje Civile të tyre, 
kanë emra (rea, bea, zea, lea),  
madje kanë edhe pasaporta 
dhe janë bërë konsumatorë. 
Për ta ka dyqane për ushqime, 
veshje, ilaçe, lodra. Për ta ka 
krehër, kozmetikë, stoli dhe 
madje edhe proteza me aftësi 
të kufizuara. Ata ndjekin kurse 
trajnimi, klinika veterinare, 
sallone pularie. Pra, ishte e 
natyrshme që pulat të kishin 
një shtresëzim klasor. Disa 
pula bëhen madhorë, kanë 
shërbëtorë, trashëgojnë 
miliona nga pronari i tyre dhe 
kandidojnë për parlament, 
ndërsa të tjerët vdesin në 
rrugë nga uria dhe sëmundjet. 
E vezët e tyre?! Kush ka sy 
ti shikoj se për ti blerë duhet 
vetëm pensioni i poetit…, 
ndryshe do të duhen gjenerata 
të tëra të lexojnë edhe 
shekullin tjetër atë që në edhe 
në televizion e pashë: “Ç’mё 
doli telash me njё Kashelash”. 

PULAT DHE VEZËT O NJERI, KANË 
FATIN E SHEKULLIT NJËZETË E NJË

Kam pasur fatin ta njoh 
nga afër. Pikërisht në 
Shtërmen. Ishte koha 

kur ai me mund e me djersë, 
me të gjithë inisiativën e vetë 
personale përpiqej të krijonte 
atë që sot habitet një botë e 
tërë. Është ndoshta pak për 
të thënë kaq pak fjalë për një 
emër që në plan të parë duket 
i thjeshtë, por që është një 
emër jashtëzakonisht i madh. 
Leonard Toska, është po ai 
njeri në fakt që e kam njohur 
vite më parë, është po ai njeri 
sportiv i integruar kur kam folur 
në ditët e Olimpiadës Britanike, 
në ato ditë që edhe duart fort 
e miqëisht i kemi shtrënguar. 
E kështu për Nardin, sikurse 
e kemi nderin ta thërrasim, 
gjithnjë ndjej respekt. Për të 
është folur mjaft. Për të mund 
të shkruhet gjatë, por këtë 
radhë do të ndalem në një 
fjalë të tij mjaft të lartë. E kjo 
fjalë është tek vetë thelbi i saj, 
kur e kuptoj aq thellë atë që ai 
ndjen, atë që ai ka synuar mes 
stërvitjes për sportin e bukur të 
peshëngritjes. 

Leonard Toska shprehet: 
“Hera e parë që një kampionat 
i shtangës sjell 140 sportistë, 
por na duhet më shumë cilësi!”. 
Kështu Leonard Toska, trajner i 
shumë kampionëve kombëtarë 
në peshëngritje, që është 
nderuar në 15-vjetorin e ekipit 
Shtërmeni me titullin “Mjeshtër 
i Madh i Peshëngritjes 
Shqiptare” dhe me “Çertifikatë 
Mirënjohjeje” nga Këshilli i 
Qarkut të Elbasanit,  Ai që ka 
drejtuar skuadrën e Shtërmenit 
e cila ka dalë 7 herë kampione 
kombë ta re ,  ndë rkohë 
që ka fituar 32 medalje 
ndërkombëtare, dhe që prej 
disa vjetësh Toska punon me 
skuadrën e Shtërmenit, që 
ka stërvituar emra që kanë 
lënë gjurmë të paktën vitet e 
fundit në këtë sport, si Briken 
Çalja, vëllezërit Trasha, si dhe 
Taulant Çerepi e mjaft të tjerë 
natyrshëm meriton respekt 
më shuëm emë shumë se 
gjithkush në këtë thënie që 
natyrshëm duhet mirëkuptuar 
se kërkon më shumë punë, 
kërkon nga vetja, dhe bën 
veten që të duash më shumë. 

Se kur do cilësi, 
n a t y r s h ë m 
cilësinë e shikon 
me sytë e tu, 
e shikon me 
thelbin e punës, 
ë p r k u s h t i m i t 
dhe respektit 
ndaj asaj që i 
përkushtohesh 
me gjithë shpirt. 
Dhe rezultati 
i  c i l ë s i s ë 
natyrshëm vjen 
një ditë. 

E them këtë 
dhe u ndala tek 
kjo thënie se 
që në ditën e parë që e kam 
takuar Nardin në Shtërmen, 
përpara shkollës së këtij fshati, 
të cilën sapo kisha filluar ta 
drejtoj, në një kohë që asaj i 
ishin thyer xhamat, bangat 
dhe gardhi përreth ai më tha 
në bisedë e sipër thuajse 
një përafërsi fjalie, ku thelbi 
ishte që nëse do veten, nëse 
do punën qëndroi në krye e 
bëji shërbimin çdo detyre. 
Pra më saktë nëse dëshironi 

që të tjerët t’ju respektojnë, 
është më mirë të respektoni 
veten. Vetëm atëherë, vetëm 
nëpërmjet respektit për veten 
do t’i detyroni të tjerët t’ju 
respektojnë. Një reflektim i 
ngjashëm me “nëse nuk e do 
veten, nuk mund të duash të 
tjerët”. Nardi e do veten, i do 
të tjerët, e do cilësinë dhe e do 
rezultatin e mirë. Ndryshe nuk 
do të bënte këtë Universitet 
të vërtetë në këtë sport të 
suksesshëm në Shtërmen. 

NARD TOSKA PO SYNON 
“UNIVERSITETIN” E PESHËNGRITJES 
CILËSORE NË SHTËRMEN

Që në kohërat më të 

hershme, kur kujtimet 
na kanë ardhur, dihet 

se Gollobordasit i ndërtonin 
vetë shtëpitë e tyre. Mjeshtrat 
nuk erdhën nga vende të tjera, 
dhe për këtë arsye nuk kanë 
mbërritur më vepra të veçanta 
ndërtimi atje. Kjo është arsyeja 
pse mjeshtrit ndërtuan edhe të 
njëjtin lloj objektesh banimi.
Para fillimit të ndërtimit 
është përzgjedhur një terren 
i përshtatshëm. Ndërtesa 
e banimit, si dhe ndërtesat 
ndihmëse, janë ndërtuar në 
fund të parcelës ndërtimore për 
të liruar më shumë hapësirë 
për një oborr, për një kopsht, 
për strehimin e kafshëve dhe 
ushqim për to. Nga shtëpitë e 
mbijetuara, konstatojmë se ato 
janë ndërtuar në fund të truallit, 
aty ku fillon pjerrësia ose 
rrëpira. Të tilla janë shtëpitë 
e mbetura nga më të vjetrat 
në Trebisht, Vërnicë, Ostren i 
Madh, Ostren i Vogël, Tuçep, 
Lladomericë etj. Përveç kësaj, 

ata zgjodhën një terren me një 
pjerrësi të vogël, në mënyrë 
që të dallohet më lehtë një 
shtëpi dimërore. Kjo e bëri 
më të lehtë për njerëzit që të 
kultivojnë tokën dhe të korrin 
të lashtat.
Për ndërtim, ata përdorën 
gurë, lëndë druri, pllaka, ose 
kashtë, gozhdë druri. Të gjitha 
këto i kanë siguruar aty për 
aty. Edhe pllakat nuk u sollën 
me kuaj nga larg. Ato ishin të 
gdhendura me dorë nga rrasat 
vendase, i vetmi vend i këtij 
lloji në të gjithë vendin. Pllaka 
të tilla janë ruajtur edhe sot e 
kësaj dite. Ndërsa njerëzit e 
lashtë i përdornin ato për të 
mbuluar shtëpitë e tyre, sot 
pasardhësit e tyre i përdorin 
për trotuare rreth banesave.
Materialet kryesore të 
ndërtimit ishin gurët dhe druri. 
Goloborda kishte shumë prej 
tyre. Themeli i shtëpisë është 
prej guri. Shtëpinë e dimrit dhe 
murin perëndimor të shtëpisë 
e ndërtuan me gurë, që ajo 

të ishte më e fortë kundër 
erërave dhe shiut. Në të 
ndërtoheshin pyka, mbi të cilat 
lidhnin disa pajisje bujqësore 
- zgjedhë, parmendë, bartës 
bari, lopata etj. Nëse shtëpia 
ka dy kate, ndërtonin shkallë 
prej guri. Në disa shtëpi 
dykatëshe, i gjithë kati i parë 
ishte ndërtuar me gurë. Të 
tilla janë shtëpitë Trebishtase 
në fshatin e vjetër dhe në 
fshatin që tashmë po bëhet 
disi ndryshe nga ata që kanë 
mbetur atje. Ata përdorën një 
sherbet gëlqereje dhe material 
të bardhë rëre, ose gëlqere e 
baltë, e cila u shkërmoq me 
kalimin e kohës dhe duke parë 
mbetjet e shtëpive sot, mund 
të mendojmë se muratura 
ishte e thatë, por nuk është 
kështu. Mirëpo, që ky mur të 
zgjaste kaq shumë vite, diçka e 
mbështeti atë. Gjatë ndërtimit 
të shtëpisë së dimrit, në mure 
u formuan dollapë në të cilët 
ruheshin sende të ndryshme. 
Dyshemeja e të gjitha 

dhomave, të shtëpive 
njëkatëshe dhe dykatëshe, 
është prej dheu. Ka disa 
dysheme druri vetëm nga mesi 
i shekullit të 20-të. Ndërtimi i 
shtëpisë ishte rrethuar me 
pemë. Për shtëpitë e vjetra, 
përveç atyre që kanë mbijetuar, 
mund të gjykojmë edhe nga 
muratura e ruajtur nga moti i 
shtëpive të tyre dimërore dhe 
me një imagjinatë të mirë 
mund të imagjinojmë se si 
dukej shtëpia. Shtëpitë e vjetra 
ende të mbijetuara duhet të 
ruhen si ekspozita muzeale 
nga trashëgimtarët, sepse 
kjo është pjesë e historisë së 
popullsisë.
Jo të gjithë mund të ndërtonin 
një shtëpi vetëm. Për këtë 
qëllim ka pasur mjeshtër 
– ndërtues që kanë marrë 
njohuri dhe aftësi në procesin 
e punës. Ndërtimi ishte një 
zanat që ndonjëherë kalohej 
nga babai te djali.

KOHA KUR SHTËPITË I NDËRTONIN MJESHTRAT

Para pak ditësh një 
nga gazetat më në zë 
britanike vuri në pah 

një titull sa interesant aq dhe 
domethënës kur bëhet fjalë 
për traditën shqiptare. Autori 
është një polak që ka udhëtuar 
në rreth 17 vende dhe në 
udhëtimin në Shqipëri, Jacob 
Mikanoëski, shkruan: ‘Muzika 
më përloti’: dashurohem me 
Shqipërinë” (The Guardian, 18 
May 2023).
Mikanoëski shkruan “Doli se 
ky ishte një nga bunkerët e 
shumtë të Enver Hoxhës, 
i ndërtuar në rast sulmi 
bërthamor – vetëm ky ishte 
ribërë në një instalacion të 
mrekullueshëm të artit të 
tingullit, me një lloj muzike që 

nuk e kisha dëgjuar kurrë – 
apo dëgjuar – të quajtur saze, 
është një formë e lashtë, 
vendase në kullotat e larta 
shkëmbore të Shqipërisë së 
Jugut. Këngët e saj – shumë 
prej të cilave janë vajtime 
për të larguarit – përbëhen 
nga melodi të mprehta dhe të 
forta të kënduara në mënyrë 
polifonike nën shoqërimin e një 
violine, klarinete dhe lahutë. 
Më kujtoi këngën bizantine 
të përzier me bluz, dhe më 
përloti menjëherë. Kur dola në 
dritë, u ndjeva edhe një herë 
mirënjohës që pata mundësinë 
të vizitoja këtë vend të historisë 
nyje, mikpritjes së pakufishme 
dhe surprizave të pafundme.” 

MË KUJTOI KËNGËN BIZANTINE TË 
PËRZIER ME BLUZ

“Emri i një personi është 
tingulli më i ëmbël dhe më i 
rëndësishëm në çdo gjuhë.” 
- Dale Carnegie

Emri është pasuria e parë 
që fitojmë në këtë botë. 
Është si një dëshirë, apo 

një lutje për sukses në jetë dhe 
për cilësitë me të cilat mund 
të kapërcejmë sfidat tona. Të 
gjithë prindërit emocionohen 
kur vjen koha për të 
zgjedhur një emër për 
fëmijën e tyre dhe këtë 
detyrë e marrin shumë 
seriozisht. Ndonjëherë 
ata kanë një makth të 
vërtetë duke menduar, 
duke diskutuar dhe 
duke debatuar se si 
ta quajnë foshnjën, 
dhe ata tërhiqen aq 
shumë sa harrojnë 
se emri është diçka 
që mbetet për gjithë 
j e t ë n .  N d o s h t a 
kështu janë shfaqur 
d isa pseudonime 
personale fantastike 
dhe të zhurmshme 
(siç dëshmohet nga 
regjistrat përkatës 
botëror).

Prandaj, të dashur prindër, 
mendoni me kujdes dhe merrni 
një vendim të mençur. 

Sipas disa psikologëve, emrat 
tradicionalë preferohen nga 
pseudonimet e pazakonta dhe 
të çuditshme. Si shumë gjëra 
të tjera, edhe emrat personalë 
i nënshtrohen tendencave 
të modës. Në vitin 2021, për 
shembull, tek ne kanë qarë 
më së shumti emra që kanë 
ardhur nga kopjimet televizive, 
apo dhe nga qasjet e ambientit 

ku ndodh prindërimi i foshnjës. 
Është fakt që ndjejmë simpati 
më të fortë për njerëzit me të 
cilët ndajmë të njëjtin emër. 
Edhe nëse bëhet fjalë për të 
huaj. Kjo “ngjashmëri” dhe 
“përshtatshmëri” që në fillim 
shkurton distancën dhe heq 
disa barriera. Për shumicën 
e njerëzve, ngjashmëria, pra 
të kesh diçka të përbashkët 
me të tjerët,  krijon një ndjenjë 
rehatie dhe është qetësuese. 
Kjo është veçanërisht e vërtetë 
për fëmijët dhe adoleshentët. 

Në moshën e brishtë dhe 
delikate të shkollës, të qenit 
i ndryshëm ndonjëherë 
barazohet me refuzim, izolim 
dhe vetmi. Sigurisht, kjo 
nuk vlen për fëmijët që janë 
individualistë të fortë që në 
moshë të re. Që ata të mbajnë 
një emër tradicional do të thotë 
të përzihen me turmën, të jenë 
një nga të shumtët.

Mos harroni gjithashtu se 
përshtypja e parë është më 
e rëndësishmja. Imagjinoni 

shumë vite pas, fëmija juaj 
shkon në një intervistë pune, 
afrohet dhe prezantohet me 
shefin e tij të mundshëm. Nëse 
emri është shumë i çuditshëm, 
mund të krijojë një përshtypje 
të parë negative, e cila bëhet 
plotësisht e pavetëdijshme. Në 
këtë rast është një pengesë që 
duhet kapërcyer për të njohur 
personin. Sipas një studimi, 
emri mund të jetë një pengesë 
dhe një hendek për tërheqjen 
e partnerëve të mundshëm 
romantikë në faqet e takimeve 

në internet.

Disa shkencëtarë pohojnë se 
njerëzit me të njëjtët emra kanë 
një fat të ngjashëm. Merrni për 
shembull Anne Boleyn – gruan 
e dytë të Henry VIII – të cilës iu 
pre koka me akuzat për magji 
dhe tradhti. Një fat të rëndë 
pësuan edhe Anna e Austrisë, 
Anna Romanova dhe të tjerë. 
Fatet e këtyre grave janë sa të 
lavdishme, aq edhe tragjike.

Sipas besimeve popullore, 

emri ka fuqi të madhe dhe 
është vendimtar për të gjithë 
jetën e një personi. Prandaj, 
në të kaluarën, shumë prindër 
u vendosnin fëmijëve emra të 
tillë që janë simbol i shëndetit 
dhe i jetëgjatësisë (Guxim, 
Dhurata, Jeton, Bujar), i 
forcës dhe trimërisë (Gjergj, 
Mujo), i cilësive të karakterit 
(Fisnik, Bujar), për suksesin 
në jetë (Fatmir, Fatlum), për 
bukurinë dhe shembëlltyrën 
qiellore (Ylli, Hëna) etj. Nga 
ana tjetër, emra të ndryshëm 

të kopjuar pa kuptim 
nga filmat kalimtarë të 
khërave, (Semiramida, 
Kaljana) janë të 
pafavorshëm, sepse 
ngjallin asociacione 
pështjellëse.

K u r s e  d i s a 
shkencëtarë thonë se 
çdo shkronjë në alfabet 
dhe në emrin e një 
personi ka një dridhje 
të caktuar. Nuk është 
thjesht një kombinim 
i  zanoreve dhe 
bashkëtingëlloreve, 
por një program real 
që prek një person 
që nga lindja deri 
në vdekje. Sipas 
tyre, emri i përsosur 
përbëhet nga një 

numër tek shkronjash. Është 
mirë të kesh më shumë rrokje, 
sepse shkronjat e shumta 
bartin vibrime të shumta dhe të 
ndryshme dhe në këtë mënyrë 
pasurojnë personalitetin. Dhe 
shkronja më e rëndësishme në 
të është e para.

Prandaj, zgjidhni me kujdes 
dhe mençuri se çfarë emri do 
t’i vini fëmijës tuaj, me çfarë 
urimi do të fillojë jetën e tij dhe 
ndoshta si do të jetë fati i tij.

SI NDIKON EMRI I 
PERSONIT NË FATIN E TIJ?

Kalaja e Dodës nuk 

mjafton të shkulet e 
tëra dhe të rrezatojë në 

mes të Londrës. Mjafton një 
shtrëngim duarsh me një Njeri, 
një burrë fisnik, një maturi me 
thellësinë enjohurisë dhe dijes, 
me thjeshtësinë e madhe dhe 
me respektin e pafundshëm 
njerëzor. Mjafton një miqësi 
me zotërinë Ferit Lita, të 
kuptosh se sa vlerë ka pesha 
e thellë dibrane kudo që ajo 
piqet, takohet, dhe dëgjohet. 
Kështu jo më kot në Dibër, kjo 
zonë dhe tërë ajo që lidhet me 
Kalanë e Dodës rrjedh mes 
dokumentit të parë të shkruar 
për Kalanë e Dodës, që është 
i vitit 1571, por që larg këtij 
regjistrimi osman, mençuria 
dhe urti dibrane e kësaj zone 
ka thellësi të mëdha kohore, të 
lidhura me mite e legjenda, me 
fakte dhe realitete të tjera. 

Të rejat janë ndoshta më 
kursimtare, e ndeshen 
piktakimthi, të vjetrat e të 
moçmet nisin në regjistrimet 
e vitit 1468 ku edhe pse 
Kalaja nuk është përfshirë në 
defterin osman, ka në thellësi 
të shpirtit të banorëve të saj 
atë që është trashëguar mot 
pas moti e që mbahet si kurë 
ndonjëherë me vete kudo që 
banori i kësaj zone vendoset 
qoftë dhe përkohësisht. Për 
atë kohë, pra për vitin 1468, 
mendimi i studiuesve të 
historisë është se Kalaja më 
1468 nuk ka qenë e pushtuar 
akoma nga osmanët. Në vitin 
1571 banorët e Cerenit kanë 
pasur katër mbiemra të gjithë 
shqip, asnjë sllav. Në vitin 
1591 Cereni ka pasur akoma 
edhe 23 shtëpi të krishtera. 
”Renta feudale në akça është 
për Bloshtanin 1500, Ceren 
1000, Shullan 1500, Shin 
Andrea 1000, Radomir3000, 
Taksa e dhenve në mallet e 
Sharrit ku përfshihet edhe 
Kalaja 120.000. Feudet hass 
i padishahut. (Akademia e 
Shkencave, Instituti i Historisë, 

Studime historike 4, Tiranë 
1973).

Por këto janë fakte, thjesht 
dokumenta me vlera të 
mëdha në atë që na duhet 
të mburremi, por në atë që 
mburrja na bën më krenarë 
është pikërisht kur takojmë, 
bisedojmë, rrëkëllisim një kafe 
në Londër me një burrë fisnik 
si Ferit Lita. Me të ishte një 
dëshirë e kahershme e djalit 
të tij që ushtron biznesin e 
vetë në Croydon, me të cilin 
miqëisht jemi përshëndetur 
si shqiptari-shqiptarin. Një 
ditë ai i transmeton të Atit, 
pikërisht zotit Lita takimin e 
disahershëm mes nesh dhe 
ai, pra Ferit Lita, me peshën e 
82 viteve mbi shpinë, kërkon 
të ulemi bashkë për një bisedë 
dhe një kafe. E kështu ndodhi. 
Kafja, shtrëngimi i duarve 
si shkak i kafesë, bisedë si 
shkak i respektit, na solli dhe 
na beoi urtinë e një sofre 
dibrane, urtinë e Kalasë së 
Dodës. E në këtë urti folëm 
për fatet dibrane, shqiptare, 
fatet e kohës, folëm dhe për 
politikë, folëm dhe për 14 
majin. E aty folëm më saktë 
për Njeriun. Dhe për Njeriun 
që sot ka vendosur të bëhet 
mjeshtri i Botës…Thelbi është 
një paralele në kohë, por një 
pikëtakim në këtë botë…, që 
sytë e shqiptarëve më kot 
i lodh me këtë 14 majin… 
Fundja, ja na mirëkuptoni me 
këtë bisedë “dibrane” për këtë 
datë, që të kuptoni rezultatin e 
14 majit…

Kur Zoti krijoi njeriun, i dha atij 
mendje dhe arsye dhe i kërkoi 
t’i përdorte ato me mençuri dhe 
të jetonte në paqe me të gjitha 
krijesat e tjera të gjalla. Por 
njeriu u bë krenar dhe vendosi 
që ai të sundonte mbi të gjithë 
botën. Ai shkoi te zogjtë dhe u 
tha atyre:

– Unë jam më i zgjuari në këtë 
tokë dhe do të jem zotëria juaj.

- Meqenëse jeni më shumë se 
ne, pse nuk mund të fluturoni? 
- iu përgjigj flokëkuqi.

Burri u zemërua me zogun 
mendjemadh dhe, duke 
shpikur harkun dhe shigjetën, 
vrau robinin. Dhe zogjtë u 
larguan prej tij.

Pastaj burri shkoi te kafshët e 
egra dhe u tha atyre:

– Unë jam shumë më i zgjuar 
dhe më i shkathët se ju, kështu 
që tani e tutje do të më bindeni, 
krijesa pylli!

- Vetëm krenaria jote është 
më shumë - tha ujku. “As nuk 
mund të vraponi më shpejt se 
ne, as nuk keni dëgjim dhe 
nuhatje më të mirë”.

Por njeriu shpiku një kurth, e 
kapi ujkun dhe e vrau. Kështu 
edhe kafshët u neveritën me 
të.

Më në fund, ai u ul në breg të 
lumit dhe iu drejtua peshkut:

“Unë jam sundimtari i botës 
dhe të gjitha ju krijesat e ujit 
do të bëni siç them unë.”

- Por ju nuk mund të duroni as 
pesë minuta nën ujë! Si keni 
ndërmend të sundoni domenet 
tona? tha trofta.

Burri u zemërua dhe shpiku 
rrjetën, e kapi troftën dhe e 
shkatërroi. Peshku notoi në 
thellësi të lumit dhe u largua 
prej tij.

Më në fund, burri shkoi te Zoti 
dhe i vetëkënaqur tha:

– Unë jam qenia më e zgjuar, 
më dinake dhe më e fortë në 
tokë. Unë i kam nënshtruar 
të gjitha krijesat dhe tani jam 
zotëruesi i vetëm i botës. Më 
bëj të barabartë me ty.

- Mësoni së pari të doni, 
atëherë mund të jeni një 
sundimtar i denjë i botës - u 
përgjigj Zoti.

Pastaj njeriu shpiku ateizmin 
dhe u përpoq të vriste edhe 
Zotin. 

Kështu më duket se u 
mirëkuptuam për të gjitha, 
psherëtiu thellë 82 vjeçari 
nga Kalaja e Dodës, që kishte 
ardhur të thithte ajrin e ndotur 
të Londrës. 

DONI TË KUPTONI REZULTATIN E 14 MAJIT?! 

Duke lexuar romanin e 

ri “Gjuha e zemrës” 
të  shkr imtares 

Vilhelme Vranari Haxhiraj 
natyrshëm lexon dhe 
dimensionin e njeriut 
multikulturor në kohë, 
hapësirë dhe vend. Njeriu 
i tillë multikulturor i penës 
së Vranarit, jeton dhe 
shprehet, ushqehet dhe 
ushqen, dimensionohet 
dhe sfumohet, kristalizohet 
dhe harrohet, ngrihet dhe 
ulet, por dhe dashurohet 
e trashëgohet në një 
mjedis ku kufijtë kalohen 
vazhdimisht në nivel 
figurativ dhe fizik. Aty ai 
njeri shfaq dhe ndërton 
identitetin e personit. 
Identiteti i  personit 
kështu mes narrativit 
universalizohet dhe ngrihet 
mbi kombëtaren, dhe 
bota njihet gjithnjë e më 
shumë përmes tërësisë 
së gjërave dhe jo përmes 
harresave, ndikimeve, 
krahasimeve, pasaportave 
të qëllimshme, lirive dhe 
ndasive, madje as jo aq 
thjesht përmes vetëm 
kundërshtimeve duke 
kristalizuar kështu vetëm 
dashurinë e mirëfilltë 
njerëzore. Kjo tërësi 
diskursive edhe kur nodh, 
edhe kur eleminohet krijon 
elementin dialektit që 
vazhdon të funksionojë 
jo aq në rrafshin kulturor, 
se sa në atë me kënd 
politiko-ekonomik. Në 
këtë strukturë vetë koha, 
hapësira dhe vendi luajnë 
rolin kryesor. Narrativi 
rrëmon në perden e hekurt 
të kohërave dhe krijon 
perde të reja, në mos 
me thënë mure të tjera. 
Me zbërthimin e këtyre 
perdeve dhe mureve bëhen 
gjithnjë e më lehtësuese 
disa forma të komunikimit, 
dhe bëhen më të vështira 
disa të tjera. Natyrshëm 

falë penës së Vranarit, falë 
një linje të vazhdueshme 
kërkimi dhe avancimi 
të stimuluar në mënyra 
të ndryshme, jashtë 
argumentave dhe jashtë 
nga politikat integruese 
dhe raciale, shkrimtarja 
me këtë libër, sikurse dhe 
me të tjerët më parë na 
informon se shoqëria njeh 
jo vetëm Tjetrin, por edhe 
lidhjen e padukshme e të 
harruar me Tjetrin. Në këtë 
mënyrë narrativi i këtij libri 
nga shkalla e gjerë e çdo 
ngjarjeje provokon gjithnjë 
e më shumë reagime në 
kohë, por edhe çon në 
një qëndrim disi soditës 
ndaj asaj që i struket me 
qëllim botës. Megjithatë, 
në të kaluarën, kronikën 
e ngjarjeve e bënin 
“burrat e përkuhstimit, 
dhe ata ishin “autoritetet” 
që transmetonin dhe 
interpretonin atë që po 
ndodhte, në këtë risi 
shohim një dritare tjetër, 
që vjen sa fine aq dhe e 
tejdukshme, e qashtër për 
të njohur të panjohurën.

E panjohura vjen nga 
shkundja dhe fshirja e 
mjegullave, dhe të nxirrave 
që i bëhen dimensionit të 
njeriut, vendlindjes së tij, 
ngjarjes dhe vetë identitetit. 
Në këtë rast Shipkovica 
e lashtë që dikur quhej 
Kuqurica është një identitet 
më shumë se një dritare, 
më shumë se një identitet 
në këtë narrativ, ku ideja 
e autores dhe pena e saj 
marrin frymë lirisht për të 
nënshkruar një kontratë 
të pashkruar me fatet 
njerëzore në vite. Në këtë 
stad, identiteti dhe vetë 
statusi i Njeriut, i banorit 
të Shipkovicës, dhe i 
intelektualit në përgjithësi 
është i pamohueshëm, 
funksioni i tërësisë i 
nënshtrohet plotësisht 

syn imeve  dhe 
vlerave të vetë 
jetës. I njëjti proces 
vihet re në gjetjen 
e figurës madhore 
të “Aurela Graur 
që nuk kishte gjak 
shqiptari, por që lindi 
fëmijë, të cilëve u 
mësoi gjuhën shqipe 
dhe dashurinë për 
kombin e babait të 
tyre, Shqipërinë”. Në 
këtë pikë menjëherë, 
sikurse dhe në 
tërësinë e narrativit 
ku trajtohen figura 
të shquara si Ajvaz 
Voka, Rexhep Voka 
e mjaft të tjerë na jepen 
këta shembuj përkatës se 
si kjo vepër letrare merr 
një funksion social-politik 
të karakterit kombëtar, ku 
mund të gjejmë në të gjitha 
hapsirat e saj një qasje të 
ndjeshme hitorike, lidhje të 
marrëdhënieve historike 
dhe ndjesive të kohërave, 
fakte dhe realitete të 
ndryshme, gjë që mund 
të shpjegohet me lëvizjet 
e ndryshme patriotike të 
asaj periudhe, por është e 
rëndësishme të vini re se 
ka ndjenja tejet të qarta 
që lidhen me jetën dhe 
sidomos me dashurinë 
e pastër të njeriut, ku 
dhe vetë titulli “Gjuha e 
zemrës” në shtjellim është 
një diskurs më vete. Është 
protagonizmi i Dardanit 
me Aurelian, ku sipas 
narrativit mësojmë se 
ashtu sikurse flet Aurelia 
në këtë roman ““Gjuha 
e Zemrës” është ajo që 
flet për ndjenjat e mia, të 
cilën as e ndaloj dhe as e 
frenoj dot. Kur flet gjuha e 
zemrës, fjalët e saj janë të 
pakundërshtueshme. Ajo 
befason dhe është e tejet 
e vendosur, ndaj vepron pa 
nguruar. Nuk stepet, pasi 
s’njeh as ligj dhe as zakon. 

Ajo nuk pranon udhëra nga 
që është e bindur në atë 
që ndjen zemra dhe gjuha 
e saj e përcjell”. 

Në këtë dashuri që lind 
me tërësinë e mirëkuptimit 
të ndjenjës dhe në thelb 
të njeriut multikulturor, 
pasi kemi të bëjmë me 
një dashuri në parësi të 
ndryshme etnike, shqiptari 
dashurohet me rumunen 
dhe kështu etniteti mbetet 
një normë që krijon kumtin 
e vetë thelbit të dashurisë 
së zemrës, pikërisht aty 
ku autorja shpjegon se 
“Shipkovica ndryshe 
quhet “Malësia Tetovare”, 
tek e cila gjendet shpirti 
i  shqiptar i t .  Sipas 
studimeve ajo shtrihet në 
trekëndëshin kufitar mes 
Kosovës, Maqedonisë dhe 
Shqipërisë. Ajo sot ka rreth 
pesë mijë banorë me rreth 
500 shtëpi. Në çdo kohë ka 
qenë vatra e atdhetarizmit. 
Ndaj shpesh herë është 
quajtur  “Shqipëria e 
Vogël”. Kjo na shpie tek 
vetëdija njerëzore dhe 
shoqërore e hershme. 
Dihet se vetëdija njerëzore 
e shoqërive antike u 
ndërtua mbi bazën e një 
sistemi të caktuar mitesh 
dhe ritualesh...

DIMENSIONI I NJERIUT MULTIKULTUROR

Nga Çaush Kullafi

 

Sapo futesh në rrugën 
e “Bar ikadave” 
në qendër te 

Tiranës, do gjendesh 
përballë një  godine 
arsimore bashkëkohore. 
Në sfond të godinës, 
me shkromja kapitale, 
shkruhet: GjIMNAZI “SAMI 
FRASHËRI”. Ndaloj për 
një moment dhe kthehem 
në kohë, kur fëmijët e 
mi ishin ulur në bankat e 
kësaj shkolle. Sa herë kam 
kaluar në koridoret e këtij 
gjimnazi për t’u interesuar 
për ecurinë e fëmijëve të 
mi në mësime dhe sjellje! 
Përherë largohesha nga 
dyert e tij me fjalët e 
mësimdhënësve se fëmija 
im ishte ekselent. Kjo 
përherë më bënte krenar 
dhe më motivonte më 
shumë, që unë të bëja të 
pamundurën që fëmijët e 
mi të ishin të kompletuar 
në të gjitha drejtimet.

Kurdoherë, ne si prindër 
kemi patur marrdhënie 
shumë të mira me stafin 
mësimdhënës. Mendimi 
jonë merrej gjithmonë në 
konsideratë nga mësuesët. 
Fëmijët e mi, dhe pse në 
vite janë në profesione 
të ndryshme brenda dhe 
jashte atdheut, ata me 
plot krenari thonë: Ne jemi 
“samista”!

Sot kjo godinë ka një 
pamje krejt tjetër. Ajo 
është më e bukur dhe e 
ndërtuar me standarte 
bashkëkohore. Sapo futem 
te porta e shkollës takoj 
drejtoreshën e gjimnazit, 
znj. Majlinda Ziu. Edhe pse 
e angazhuar me aktivitetet 

që shkolla po organizonte, 
ajo e gjen kohën dhe më 
fton në zyrën e saj. Futemi 
në koridoret e kësaj 
godine madhështore dhe 
mahnitem me parametrat 
e saj të standarteve 
europiane.

Nxënësit zbresin nga 
katet e sipërme dhe, me 
një mirësjellje të veçantë, 
përshëndesin drejtoreshën 
e tyre. “Sa mirë!”, mendova 
me vete! Një drejtoreshë 
gjimnazi, aspak autoritare, 
por shumë dashamirëse 
me nxënësit e saj. Kjo 
mënyrë sjellje duhet të 
bëhet shembull dhe për 
disa drejtues shkolle që 

mundohen ta menaxhojnë 
punën e tyre me 
autoritarizëm.

Duke u ngjitur në katet 
e këtij gjimnazi, tashmë 
jo më si një prind, por si 
mik i kësaj shkolle, më 
pushtojnë emocionet 
dhe herë – herë belbëzoi 
me vete: “Sa e bukur kjo 
godinë mësimore!”

Futemi në zyrën e 

drejtoreshë Majlindës duke 
u mahnitur nga gjithë ato 
ambjente luksoze dhe me 
parametra bashkëkohore. 
Ulem në kolltukun përballë 
dhe i shkujdesur nis 
bisedën me të. Shpesh 
bisedën tonë e ndërpresin 
mësuesët e shkollës që 
trokitin në derën e saj e 
në çdo moment ishin të 
mirëpritur nga drejtoresha 
e tyre me një etikë 
komunikimi për t’u marrë 
shembull.

Drejtoreshë Majlinda nuk 
është e re në këtë shkollë. 
Ajo prej njëzet e një vitesh 
ka dhënë mësim këtu. 
Kur e pyes Majlindën se 

përse ju e pranuat 
propozimin për t’u 
bërë drejtoreshë 
në gjimnazin elitar 
të Shqipërisë, ajo 
me një buzëqeshje 
të lehtë thotë: “E 
mendova disa herë 
këtë propozim dhe 
në qoftë se njeriu në 
një raport të caktuar 
në peshë midis një 
vendimmarrje dhe 
ka 90 % Jo dhe 10% 
Po, mua më ndodhi 
që për herë të parë 
të kem anuar tek 10 
% - shi duke thënë 
Po, pasi “Samiu” 
është “habitati” im.

Biseda me drejtoreshë 
Majlindën qe e këndshme 
dhe plot emocion, kur 
mëson për rrugëtimin 
e saj në fushën e 
mësimdhënies. Ajo flet 
për brezat që kanë kaluar 
dhe ndihet krenare kur 
sheh që nxënësit e dalë 
nga bankat e kësaj shkolle 
janë qytetarë të denjë e 
profesionistë të shkëlqyer. 

Biseda jonë vazhdon si 
kolegë që krenohemi me 
punën e njëri – tjetrit.  
Te drejtoreshë Majlinda 
vëren mënyrën e duhur 
të komunikimit  me 
vartësit e saj. Duke parë 
komunikimin e saj them 
me plot gojën se tradita 
në këtë gjimnaz vazhdon, 
madje e përmirësuar. 
Pra, vërtetë drejtoreshë 
Majlinda është një lider 
në arsim që frymëzon dhe 
nxit më të mirën në punët 
drejtuese në shkollë.

Biseda me drejtoreshë 
Majlindën nuk ka të 
mbaruar, duke u futur në 
historinë e këtij gjimnazi 
që kur ai hodhi themelet 
e para në vitin 1962. E ky 
gjimnaz e ka ruajtur me 
krenari emrin e liderit, duke 
qëndruar në krye të listës 
së vlerësimit.

Kështu mbyllet dita ime në 
gjimnazin “Sami Frashëri”, 
si ish prind i kësaj shkolle. 
Kaloj në koridoret e 
shkollës duke shpalosur 
në sytë e mi çertifikatat 
dhe medaljet e marrra ndër 
vite.

P ë r s h n d e t e m  m e 
drejtoreshë Majlindën 
me urimin që ajo, si 
model  i  drejtimit në  
arsimin shqiptar, të jetë 
një shëmbull dhe për 
disa drejtues të tjerë në 
Shqipëri. Një drejtues i zoti 
nuk bëhet nga autoritarizmi 
i tij, por nga përgatitja 
profesionale dhe etika që 
ai përdor me  nxënësit dhe 
vartësit e tij. Fatmirësisht, 
drejtoreshë Majlinda i 
zotëron këto cilësi,

Suksese drejtoreshë 
Majlinda Ziu!

MAJLINDA ZIU, MODELI I 
DREJTIMIT TË NJË GJIMNAZI

VULLNETARIZMI HUMANITAR  ËSHTË MIRËSI
Nga Xhovana  Kodra (Joy)

Shërbimi  vu l lnetar 
është një aset shumë 
i rëndësishëm  ku sot 

shoqëria ka më shumë nevojë 
për vëmëndjen  e kësaj fushe. 

Një nga rrugët  më shpëblyese 
që mund të përfshihesh si 
vullnetare është periudha 
e universitetit duke dhuruar 
kohën tënde të lirë  për të 
asistuar në aktivitete dhe 
evente të ndryshme, në 
mbështetje  të kauzave ose 
organizatave që ke pasion. 
Unë e kam nisur karrierën 
time të parë gjatë kohës 
kur studioja në universitet, 
fillimisht pranë organizatës 
ndërkombtare United Nation 
(UN) si aktiviste në projekte 
mbi mbrojtjen  e të drejtave 
të fëmijëve dhe më pas në 
Qendrën Franklin në Tiranë 
në ndihmë të moshuarëve ku 
sot i shpreh mirënjohjen time 
për mundësinë që më dha që 
të jepja sadopak kontributin 
tim simbolik, shpirtëror e 
moral. Ishte një eksperiencë 
e cila më shërbeu shumë 
për të zhvilluar aftësitë e 
mia drejtuese ndërkohë 
duke i shërbyer komunitetit. 
Vullnetarizmi humanitar 
kultivoi tek unë  sensin e 

qëllimit për të bërë ndryshime 
positive në jetën e tjerëve, më 
dhuroi sensin e komunitetit, 
rriti vetbesimin dhe më zhvilloi 
aftësi si të folurit publik, 
bashkëpunimin në grup, 
organizimin dhe drejtimin 
e eventeve të ndryshme. 
Më mësoi të motivoj dhe të 
bashkëpunoj  me njerëz të 
ndryshëm me përpjekjen për 
ti bindur të bashkoheshin 
me kauzën time.Është një 
praktikë shumë e mire për 
të krijuar një skuadër duke e 
inspiruar per të bërë diferenca 
positive. 

Personalisht kam zgjedhur 
të jem një vullnetare aktive 
në kauza që i kam më pranë 
zemrës. Kryesisht vëmendja 
ime është tek shtëpia të 
moshuarëve por gjatë jetesës 
time në Londër jam aktivizuar 
në projekte me shoqatën 
National Deaf Children’s 
Society. 

Në vizitën time të parë në 
shtëpinë e të moshuarëve 
“Ali Demi” takova një grua 
pothuajse moshatare me 
gjyshen time, e cila ishte 
sëmurë. Sipër krevatit ku 
ishte e shtrirë kishte vendosur 
fotografinë e dy fëmijëve të saj 
që jetonin prej vitesh jashtë 

vendit dhe nuk i takonte 
shpesh. Stafi i azilit bënte  të 
pamundurën për ta ndihmuar 
atë, por ndonjëherë ndihma 
është më komplekse se 
sa duket. E tregoj këtë 
histori sepse mendoj që 
instiktivisht tek të gjithë ne 
kur përballemi me dhimbjen 
duam të ndihmojmë.  Nga 
eksperienca ime si vullnetare 
në shtëpinë e të moshuarve 
“Ali Demi” kam kuptuar që 
dhurata më e bukur që mund 
t’i bësh dikujt është koha që 
i kushtohesh. Vetëm disa orë 
të shpenzuara në fundjavë 
duke organizuar aktivitete të 
ndryshme, duke ju shërbyer 
një vakt apo duke ju ofruar 
shoqërinë time veçanërisht 
personave që nuk kanë vizita 
nga familjarët ka patur një 
impakt pozitiv. Kam mësuar  
shumë nga te moshuarit si 
eksperiencë jete, këshilla 
dhe histori të ndryshme me 
mesazhe plot vlerë . Disa 
prej tyre më motivonin të 
jepja më të mirën ngaa vetja. 
Gjatë bisedave kam kuptuar 
shumë nga shijet dhe kultura 
personale e gjithësecilit, 
cfarë dëshirash dhe ëndrrash 
kanë pasur, marrëdhëniet me 
fëmijët, karrierën, pasionet 
e besimet fetare duke më 

orientuar si t’i mbështesja. 
Padyshim ka pasur dhe 
sfidat e veta si ofrimi i 
kujdesit të personalizuar, 
respektimi i privatësisë dhe  
kompleksiteti i komunikimeve 
dhe preferencave individuale. 

Unë besoj fort që shoqëria 
jonë ka shumë për t’i dhënë 
me zë të lartë këtij komuniteti 
që ka dhënë kontribute të 
pazëvendësueshme në 
vëndin tonë. Vullnetarizmi 
humanitar  në thelb është 
mirësi. Ndjesia e lumturisë 
që njeriu arrin kur dhuron një 
akt sadopak të vogël mirësie 
është e madhe, ta mbush 
zemrën, të bën të ndjehesh 
vetë mirë dhe të motivon të 
dhurosh më shumë dritë nga 
vetja jote. 

Jo rastësisht u ndodha në 
shtëpinë e tij. Ishte kohë 
tjetër. Shtëpia ndodhej 

fare afër Dyqanit me Artikuj të 
Përzier, të Lagjes Çelebi. Një 
Portë e Madhe lajmëronte se 
po hyje në shtëpinë e Abdiajve, 
por dhe një lehje e trefishtë 
të bënte të shtangeshe 
menjëherë. Tre qenër të 
fuqishëm, sa që të dukej se 
shkulnin zinxhirrët nga vendi 
pushtuan menjëherë rrugën 
dhe zhurma u ndje deri matanë 
ku nënshkruhej padrejtësia e 
kufinjve të vendosur në vitin 
1913-të. E aty në atë Portë 
të Madhe pas disa vitesh 
ende diku në një ngarkesë 
emocionale kujtimesh të 
strukura në sënduqe të 
mbajtura mirë mbahej 
fotografia e djaloshit që bënte 
emër, jo vetëm me talentin e 
tij të sportit të mundjes, por 
dhe me zgjuarsinë e pamjen 
e tij fizike, muskujt e tij dhe 
një natyrshmëri estetike që 
gërryente mall të madh për 
të. Mall që shuhej vetëm 
me heshtjen dhe përcjelljen 
në heshtje të kujtimeve 
që i mabnin të afërmit dhe 
që lidheshin me atë emër 
të madh të mundjes, me 
mundësin kampion Rexhep 
Abdiaj. Ai tashmë kishte vite 
që pëshpëritej mes lotëve të 
familjarëve të tij të dashur. 
Arratisja e tij ishte edhe 
dhimbje, edhe rrugë e lënë në 
mes, por edhe ëndërra të tjera 
të këputura. Diku këto ëndrra 
lanë në mes udhën e një talenti 
tjetër. 

Talenti tjetër ishte Reiz Abdiaj. 
Ai rritej në frymën e të parëve, 
në udhën e vëllait, në dritën 
e mjeshtërisë që ai i kishte 
dhënë dhe i kishte ndriçuar në 
mendje e në zemër. E kështu 
Reiz Abdiaj është një nga 
udhët e talentuara sportive 
që ndoqi emërmëdhenjtë e 
fisit Abdiaj në këtë sport. Reiz 
Abdiaj: “Mjeshtër i Sportit”, filloi 
mundjen me ekipin e të rriturve 
të ekipit “Labinoti”, të Elbasanit, 
në muajin nëntor të vitit 1967. 
Mundësi i talentuar, që tashmë 
ishte një sy më shumë në këtë 

fis, në tetor 1968, u bë pjesë 
në ekipin “Partizani”, por për 
arsye të arratisjes së vëllait 
të tij, Rexhepit, ish-mundës i 
Par t i zan i t , 
nuk mundi të 
konkurrojë. 
Më tej Reiz 
Abdiaj në 
vitin 1972, 
kalo i  me 
e k i p i n 
“Korabi”, të 
Peshkopisë, 
u  shpa l l 
k a m p i o n 
kombëtar, në 
stilin klasik. 
Në vitin 1973 
r e n d i t e t 
në  vend 
nderi ,  në 
vitin 1974, 
u  shpa l l 
kampion kombëtar, pesha 62 
kg dhe u vlerësua me kupën 
e mundësit më të mirë të 
aktivitetit. 

Në këtë udhë, tërësisht i 
përkushtuar me shpirt e 
mezemër në këtë sport, vijoi 
me tituj të shumtë në kupa 
të Republikës, si ato në vitet 
1975 e 1976. Mundësi tashmë 
me emër dhe talent të madh 
në kampionatin individual, të 
zhvilluar në Korçë, në vitin 
1977, u shpall kampion i 
peshës 62 kg. Reiz Abdiaj në 
vitin 1978, u rendit në vendin e 
dytë, edhe në vitin 1979 është 
nënkampion kombëtar, në 
vitin 1980, u rendit në vendin 
e tretë, në vitin 1982 është 
nënkampion në peshën 62 kg, 
në vitin 1983, u shpall kampion 
në kupën e Republikës. 
Në vijim, deri në vitin 1987, 
vazhdoi aktivitetin sportiv në 
këtë peshë, duke u renditur 
në vende nderi. Në moshën 
39 vjeçare shënoi mbylljen e 
karrierës në tapet. Njihet si 
mundës emërmadh edhe në 
tapet, por dhe në barin jeshil, 
ku sipas traditës sportive të 
zonës ky sport zhvillohet sa 
herë që ka dasma.

Reiz Abdiaj i përket një brezi 
të atillë mundësish që kanë 

lënë jo vetëm emër, por dhe 
një shkollë më vete, pasi pos 
emrit të tij, janë inspiruar mjaft 
të tjerë, në lidhje gjaku e në 

lidhje fisi, madje edhe më tej. 
Mjafton të shihen emrat që 
i përkasin Fisit të madh e të 
nderuar Abdiaj të Trebishtit të 
Gollobordës të kuptohet se 
ata nuk ishin thjesht talentë, 
por një shkollë më vete në 
këtë sport të bukur burrëror. 
Fisi “Abdiaj” në vite është 
përfaqësuar nga këta emra 
dhe kampionë të mundjes: 
Asllan Abdiaj, Nuredin Abdiaj, 
Fehmi Abdiaj, Mustafa Abdiaj, 
Muhamet Abdiaj, Rexhep 
Abdiaj, Jashar Abdiaj, Reiz 
Abdiaj, Idriz Abdiaj, Ali Abdiaj, 
Fadil Abdiaj, Ismail Fehmi 
Abdiaj, Beqir Fehmi Abdiaj, 
Halil Abdiaj, Hamit Abdiaj, 
Ramazan Fehmi Abdiaj, 
Skënder Abdiaj, Lutfi Fehmi 
Abdiaj, Mustafa Abdiaj, Alket/
Fred Reiz Abdiaj, Dritan Abdiaj.  

Në udhën e kësaj shkolle doli 
më pas edhe nipi i Reizit, Uran 
Shevroja. Uran Adil Shevroja, 
i lindur më 5 shkurt 1976, në 
Trebisht-Muçinë, më i vogli i 
vëllezërve të tjerë të nderuar 
të asaj familjeje me emër, 
kreu arsimin e mesëm në 
shkollën “10 Dëshmorët”, në 
Trebisht, me rezultate shumë 
të mira, por nuk pati mundësi 
të vijonte arsimin e lartë. Qysh 
në moshën 10 vjeç u përfshi në 
mundje me bashkëmoshatarët 

në shkollë. Sikurse dihet 
tashmë publikisht ai pati si 
idhull në mundje dajën e tij, 
kampionin Reiz Abdiaj, të cilit 
donte t’i ngjasonte në tapet e 
në barin jeshil, ku zhvillohej 
mundja tradicionale. Ka qenë 
pak kohë pjesë e ekipit “17 
Nëntori” të Tiranës, dhe disa 
herë është përballur në barin 
jeshil në dasma e gëzime 
familjare, madje, së bashku 
me Alket Abdiajn, ka garuar 
edhe në dasma në disa fshatra 
shqiptare fqinjë, në Gostivar 
e Tetovë. Kreu shërbimin e 
detyrueshëm ushtarak në 
Divizionin e Këmbësorisë në 
Librazhd. Pas përfundimit të 
ushtrisë emigroi në Greqi ku u 
angazhua në profesionin dhe 
zanatin tradicional të zonës, në 
ndërtim. U shua aksidentalisht 
në vitin 2010, duke lënë jetim 
dy fëmijë të vegjël, por me një 
emër të madh të ndikuar nga 
ajo që e bën krenar tërë këtë 
udhë të bukur e të ndjeshme të 
mundjes tradicionale, si sporti 
më burrëror e më i vjetër i 
njohur në historinë e tij. 

Duhet theksuar se këta burra 
të fuqishëm, këta talentë, 
këta mjeshtra të nderuar e 
të respektuar, kampionë dhe 
krenarë në vite e në vite, kanë 
qenë dhe mjeshtra të zanatit 
të tyre të cilin e ka tërë zona, 
atë të ndërtuesit, por dhe të 
blegtorisë dhe agrokulturës. 
Sikurse e thamë Reizi ishte 
dhe një pasionant i mbajtjes 
së qenve, të cilët në atë 
kohë natyrshëm kërkonin 
përkushtim të madh. Por me 
sa kuptohet, njërëz të tillë, të 
shtypur nga mungesa e lirisë 
së lëvizjes së asaj kohe, nga 
mungesa e mjaft gjërave 
të tjera në një fshat kufitar, 
japin një arsye më shumë të 
mirëkuptojmë respektin dhe 
talentin e këtyre njerëzve të 
mëdhenj. Kështu ky sport i 
vjetër i bënte emra të mëdhenj 
këta njerëz fisnikë e talentë 
të lindur, por dhe u jepte krah 
dhe forcë në zanatin tjëtër të 
ndërtimit. Mundja bashkëjetoi 
me ta dhe ata bashkëjetuan 
me mundjen...

REIZ ABDIAJ, UDHA E ARTË E NJË SHKOLLE 
TË MADHE TË SPORTIT TË MUNDJES 

Nuk duhet shumë 
hamendësi për të 
mirëkuptuar një risi. 

Po kështu nuk duhet shumë 
tym, të kuptosh sa tym është 
hedhur për ta bërë të pastër 
këtë fotografi. Edhe nëse ajo 
nuk përshkruan, flet sa për 
një mijë. Një mijë fjalët. Esaj 
jashtë rrezikut të prirjes së 
duhanit, shkojnë tek thelbi i 
respektit, traditës, që vjen nga 
rrënjët e tabanit. E kështu dhe 
atje në zemër të SHBA-së, ku 
kjo fotografi është realizuar 
shkojnë miliona përtej fjalës 
së shkruar. Është një rrënjë e 
bekuar! E ku ka më bukur!

Ku ka më bukur se sa të 
mirëkuptosh se për të pasur 
një jetë të mrekullueshme, ne 
kemi nevojë për komunikim 
të rregullt. Është një tregues 
i besueshëm i ndjenjës së 
mirëqenies së një personi 
dhe ka një ndikim të madh 
në shëndetin, vetëdijen, 

marrëdhëniet personale dhe 
të biznesit të një personi. 
Ashtu sikurse e dimë se 
ndarja e bën jetën pak 
më të lehtë dhe të folurit 
ndihmon për të thelluar 
lidhjet shoqërore me të tjerët, 
kuptojmë se ky respekti i 
Albanit, ndaj zemrës sonë të 
fisit të Madh, Terziu, Halimesë 
dhe më tej Majlindës shkon 
përtej aspektit më bindës. 
E fundja është një model 
që duhet ndjekur, duhet 
respektuar, edhe pse jam 
gjithnjë në heshtje time duke 
i këshilluar, stop duhanit duke 
e reklamuar, por tek e fundja 
kur ata mendojnë se u bën 
mirë, le ta bëjmë edhe dorën 
e shtrirë. Uroj të jeni mirë 
gjithnjë dhe kështu ju pafshim 
përjetë, dhe mos ma harroni 
dhe Kujtimin herën tjetër, se 
edhe ai është rrënjë e bekuar 
e vjetër! Të lumtë nga zemra 
Alban që bën këtë respekte 
të madh dhe e shpërndan 

mirësisht anembanë. 

Nuk ka si të ndodh ndryshe 
në atë familje ku nuk ishte 
thjesht me rrënjë ndryshe, por 
me rrënjë të gatuara nga një 
Gjysh madheshtor dhe një 
Gjyshe, sikurse ishin rrënjët e 
mbjedhura shtatë pashë nga 
i pavdekshmi xha Adil atje në 
Atdhe, në Plazh …

Dhe sot në këtë fotografi 
kuptojmë më së miri atë që 
reflekton ajo. Njësoj duart e tilla 
fisnike, bujare dhe mikpritëse 
janë të pavdekshme. Shoh 
pas shpinë suaj se si 
është bërë gati nga duart e 
mrekullueshme të ustallëkut 
të trashëguar vendi i gatimit, 
furra, por ndjej ende edhe pse 
larg bukën e ngrohtë që piqej 
shekujsh tek terzinjtë. Kështu 
për më tepër, një theks i 
madh mes të pathënave të 
kësaj fotoje i kushtohet të 
kuptuarit se si funksionojnë 
mendjet tona dhe se si mund 
ta përdorim në mënyrë më 

efektive mendjen tonë në një 
mënyrë që ajo është krijuar 
për t’u përdorur, duke lexuar 
respektin, traditën dhe rrënjët 
nga dolën të trashëgohen ato. 
Këto janë mësime filozofie. 
Mësimet e kësaj filozofie na 
ndihmojnë të dallojmë midis 
mendimeve të mendjes sonë 
dhe nxitjeve të buta të shpirtit 
tonë.

Këto mësime janë dhe 
shpirtërore, po aq janë të 
mbushura me frymëzime për 
citate frymëzuese, pohime, 
thënie shpirtërore dhe ushtrime 
shpirtërore. Ato janë drita e 
gjallë e filozofisë së mençur. 
Drita shpirtërore e Filozofisë 
së Dritës së Gjallë ndriçon një 
rrugë drejt një ndërgjegjeje të 
vetëdijshme të shpirtit tonë, 
të hyjnisë sonë, por na takon 
ne të bëjmë përpjekje për 
të ecur në atë rrugë. Ndaj e 
kuptojmë sepse e fiksojmë. 
Kjo është njësoj si meloditë, 
trashëgimitë. Është njësoj si 
këngët, kur lexon rrënjët!

KUR LEXON RRËNJËT

“Vetingu në vilēn e 
madhe” nga Fatmir 
Terziu, një “fermentim” 
krijues i auorit-

Nga Shefqet Meko

Të mbash në laboratorin 
krijues një dramë 
për një çerekshekull, 

është shembull i madh i një 
konseguence krijuese, të cilën 
mund ta bejë vetēm Fatmir 
Terziu. Ky është reagimi im i 
parë ndērsa shfletoj dramēn 
“Vetingu në Vilēn e Madhe”.
Kjo gjini krijuese, sipas meje, 
është ndër më të vēshtirat, 
sepse permes dialogut dhe 
karaktereve, duke qenë 
gati në “birucë”, të duhet të 
përcjellësh qartë mesazhin 
tek një audiencë që futet 
“në valle”me skenën dhe 
aktorët, ku “shkrepsja” e parë 
është mendja e krijuesit që 
finalizohet nga një regjizor 
i talentuar. Ndaj për mua 
drama është një “koncentrat” 
fantazie, që jo çdo krijues e 
përballon.
Besoj se nuk e teproj se 
Fatmir Terziu, duke hezituar 
kaq gjatë për të na u shfaqur 
edhe si dramaturg, na bind se 
ka “qëlluar” në shenjë”. Drama 
e tij e parë e “katapulton” 
në llozhēn e dramaturgëve 
shqiptarë, që mua më bën 
zheloz, sepse ende kam 
draftin e parë të një drame 
shkruar qysh më 1976, por 
letrat janë zverdhur. Drama 
në fjalë e Terziut është një 
sukses, që do ta konfirmojë 
edhe publiku, kur ta shohë 
direkt në skenë, dhe që uroj 
të jetë drama e parë në teatrin 
e ri, zhurmëmadh, të Tiranës.
Duke e lexuar “Vetingu në 
Vilēn e madhe”, sinqerisht 
mu trazua gjumi. Një trazim 
të ngjashēm kisha perjetuar 

kur në “vitin e kovidit” 
Ahmet Prençi do më sillte 
për ta redaktuar romanin 
“Anja”. Ndryshe nga 
ndërveprimi me Prençin, 
si përgjegjësi redaktuese, 
në dramën e Terziut isha 
një spektator “i gozhduar” 
në kolltuk deri në faqen e 
fundit, duke bërë kujdes 
për t’i shpëtuar “briskut 
dëshpërues” në duart e 
personazheve…
Vetëm tre personazhe 
“rrotullohen” në skenë: 
Agripi, Grina, Juli. Një 
treshe ku edhe pse 
shumica është seksi 
tjetër, mashkulli i vetëm 
dominon dhe kontrollon 
gati gjithshka, si një kult 
dhe realitet shqiptar.
Në fundin e vet, kjo 
dramë, ose “të përgjak”, 
ose ndien “erë gjaku” 
si zhgënjim e revoltë, si 
një instik viktime, duke 
të bërë që ta “ta jetosh 
dramēn” kur shfaqja ka 
mbaruar. Është një lloj 
“shekspirizmi” shqiptar, 
që ndez një flakë 
imagjinate në tru: Kush 
janë tre personazhet 
në dramë? Pse tre, 
dhe jo pesë? Kush 
është “shoferi”, e kush 
“ l lustraxhiu”? Kush 
duartroket në sfond, 
populli apo shërbëtorët? 
Deputët e ministrat, apo 
turma “i voton”? Kush 
vodhi “virgjërinē” e dikujt, 
kur priste të “martohej me 
tjetrën”?!… Ku shkojnë paratë 
në çanta dhe çfarë kishte 
“zarfi i pa hapur”?..
Është një “kaskadë” 
marramendëse pyetjesh 
dhe ngjasish personazhesh, 
që fantazia jote i kërkon në 
shoqërinë postkomuniste 
shqiptare.

Thënë shkurt kjo është një 
dramë “me të gjitha dramat” 
tona, një dramë me tre 
personazhe që të fundos në 
dhimbjet që kemi perjetuar, 
në ato dhimbje dramatike e 
tragjike, maratonë për dekada 
ku ndodhi çdo gjë, por kurrë 
drejtësi dhe ndëshkim për 
“peshkaqenē”.
“Vetingu në Vilën e madhe” 

e Fatmir Terziut është një 
kryedramë e shkruar në liri, 
e nisur diku në Elbasan, apo 
Tiranë dhe “mirëfermentuar” 
në Londrēn e Shekspirit dhe 
Çurçillit për 25 vjet.
A ka një dramë tjetër me të 
njējtin itinerar që pret “Teatrin 
e Ri” të shfaqet si “sfidë nga 
Londra”? Le të presim. Le të 
shohim!

“DRAMA SHQIPTARE” NË NJË 
DRAMË TË TERZIUT

Demokratët e vërtetë, 

të përkushtuarit, të 
devotshmit kanë 

kodin etyre më të mirë 
të mirëkuptimit. Ata janë 
qëndrestarë. Emrat e tyre 
njerëzore, natyrshëm kanë 
një qasje me identitetin, 
janë krenarë që janë 
shqiptarë, janë krenarë që 
janë me emrat e vënë nga 
orindër demikratë, nëna dhe 
baballarë, pr kanë në thelb 
dhe dashurinë dhe miqësinë 
e pandarë. Nuk u përkasin 
grupimeve, i respektojnë 
ato, nuk u përkasin emrave, i 
nderojnë dhe i bështesin ata, 
por janë vetë përkushtimi, 
dedikimi dhe angazhimi në 
të gjitha kohët, në të gjitha 
situatat. Edhe kur janë dhe 
bëhen pjesë e Diasporës, ata 
kanë në thelb të përkuhtimit 
angazhimin demokratik për 
Atdheun, për progresin, për 
zhvillimin e gjithëanshëm dhe 
krenohen me të gjithë kur 
gjërat shkojnë mirë. Fillimi i 

muajit Qershor 2023 i gjeti 
Gazmend Cufaj, Kryetar 
i Gruseksionit të Barking 
dhe Dagenham në Mbretëri 
të Bashkuar, Halil Kabashin, 
kryetar i Grupseksionit 
të Hounsloë dhe nëtar i 
Kryesisë së PD-së në MB, 
bashkë me demokratët më 
të flaktë e më të vendosur, 
Kujtim Kabashi Kryetar i 
Grupseksionit në Skozet të 
Durrësit, Sadri Lusha anëtar 
i Kryesisë së PD Londër 
dhe mjaft e mjaft të tjerë që 
i bashkohen tryezës së tyre 
me mesazhe dhe telefonata 
për të diskutuar disa pika 
që i shqetësojnë dhe i 
bëjnë më të angazhuar në 
të ardhmen. Kjo kta të bëjë 
me zemrën e tyre të pastër e 
të ndjeshme me situatat që 
kalon PD dhe demokratët në 
këtë kohë të vështirë. Në ditë 
e zgjedhjeve lokale Gazmend 
Cufaj dhe babai i tij ishin në 
krye të angazhimit në Durrës, 
ku si aktivistë dhe anëtarë të 

komisioneve dhe vëzhgues 
ata bënë detyrën e tyre 
humane dhe demokratike që 
duhet ta bëjë çdo demokrat 
me shpirt e me zemër. Ata 
thuajse të gjithë atshmë nuk 
hyjnë thjesht në atë që thuhet 
dhe duhet të ëprfaqësojë 
Diaspora. Ata janë dhe 
mbeten gjithnjë sa atje ku 
punojnë dhe jetojnë, aq 

dhe në Atdhe kur e shikojnë 
se duhet të jenë me tërë 
angazhimin e vet. Në këtë 
pikë natyrshëm roli i përket 
vetë thelbit angazhues të 
Diasporës. Rëndësia e votës 
së diasporës është ajo që i 
bën bashkë dhe i shqetëson 
për të mirë e demokracisë, 
për të mirën e vendit...

JO THJESHT QËNDRESTARË

Para pak ditësh mundësi 
Elton Zepaj, nga 
Trebishti i Gollobordës, 

dhe me banim në Durrës e me 
punë në Mbretëri të Bashkuar, 
fitoi Kupën e 10-të tradicionale 
të sportit të mundjes. Ky sport 
i bukur burrëror që zhvillohet 
në natyrë, u zhvillua këtë 
vit në fhstin Ostren i Madh. 
Evenimenti i sponsorizuar 
nga Shoqata e Mundjes 
“Golloborda” me drejtues të 
saj Profesorin Razi Rama, 
dhe nga Bashkia Bulqizë, 
bashkoi në këtë rast mundës 
nga Golloborda, Dibra, 
Maqedonia e Veriut dhe nga 
Kosova. I kthyer tashmë në 
një eveniment sportiv dhe 
festiv edicioni i 10-të kishte 
natyrshëm një harmoni 
tradicionale sportive, por 
dhe një ambient mjaft festiv. 
Veshjet tradicionale të vajzave 
të zonës shtuan krenarinë 
vendase, ndërsa një nga 
fjalëmbajtësit e evenimentit 
e shtoi atmosferën festive 
kur G. Xhafa, i komanduari 
në Bashkinë e Bulqizës e 
quajti Gollobordën një aset 
Kombëtar.  Në këtë fjalë, 
sikurse dhe në fjalimet e 
sapo të zgjedhurës në krye 
të Bashkisë së Bulqizës, Dr 
Festime Mjeshtri, u dëgjuan 
fjalët më të mira se dora dhe 
forca e gollobordasve nuk 
është vetëm në mundjen 

Kombëtare, por dhe në 
të gjitha veprat ndërtuese 
kombëtare e më gjerë në 
botë ku ata punojnë dhe 
jetojnë sot, sikurse është dhe 
Kampioni absolut Elton Abit 
Zepaj.  

Po kush është i riu triumfues 
në moshën e të rriturve mbi 
20 vjeç? 

Thuajse i rritur jetim. Ka qenë 
vetëm 2 vjeç e gjysëm kur i 
ati i tij, një intelektual i njohur 
në Trebisht, Abit Fido Zepaj 
ndërroi jetë në një nga spitalet 
më absurde të sistemit të 
Diktaturës. I ati i tij, që në rini 
kishte mendime të përparuara 
demokratike dhe rridhte nga 
një derë e një fis i mirrënjohur 
patriotik në zonë. Ndërsa 
kishte shprehur mendime të 
përparuara dhe kritikuese për 
sistemin, atë e degdisën në 
atë spital, ku dhe e trajtuan 
me mjekimet më të rënda të 
dëmtimit të sitemit nervor. E 
kështu nëna e Eltonit e lindi 
dhe e rriti Eltonin dhe fëmijët 
e tjerë, duke mbajtur mijëra 
halle në kurriz. 
Fillimet e lëvizjes s ëlirë 
demokratike në vend e dhanë 
mundësinë që të lëvizte në 
drejtim të Durrësit dhe në 
moshën 19 vjeçare Eltoni u 
pranua mundës me Teutën 
e Durrësit. Por koha ishte 

mjaft e pafavorshme për të. 
Ekonomia familjare e detyroi 
të marrë rrugët e mërgimit. U 
martua dhe u bë me fëmijë në 
një moshë të hershme, duke 
u inkuadruar kështu para 
kohe në moshën prindërore. 
Por zemra nuk e linte të 
qetë në drejtim të sportit të 
mundjes. Disa herë udhëtoi 
në vendlindje dhe doli disa 
herë kampion. Madje është 
ndeshur dhe ka fituar me 
disa mundës, disa herë më të 
mëdhenj në moshë. 
Eltoni është modest. 
Është mjaft i qetë dhe i 
respektueshëm. Është mjaft 
i fortë si fizik, dhe si karakter. 

Kupa dhe Dashi në krahët e tij

Ndërsa fituan përkatësisht 
më të vegjëlit, pra Alim Tola 
deri në 15 vjeç, dhe Ergen 
Rama deri në 15-20 vjeç, 
Eltoni fitoi Kupën e 10-të dhe 
Dashin tradicional. Sapo ngriti 
Dashin e fitores mundësi i 
mirënjohur nga Trebishti, Reiz 
Abdiaj, shtrëngoi duart me 
të dhe po kështu me radhë 
drejtuesit, trajnerët, albitrat,  
dhe të pranishmit, Razi 
Rama, Shefqet Karasani, 
përfaqësuesi dhe drejtuesi 
lokal i zonës Fitim Balla, Dr 
Festime Mjeshtri e mjaft të 
tjerë, e të tjerë. 
Ai ndjen krenari edhe për 

talentët e tjerë fitues si Vilson 
Spiro Marku, nga Vërnica, 
Ardit Kanxha nga Trebishti, 
Ergen Rama nga Radoveshi, 
Adi Dehari nga Ostren i Vogël, 
Leondas Hysa nga Ostreni i 
Vogël, Arlind Tola nga lagja 
Guri, Ostren, Leon Halilaj nga 
Lladomerica e mjaft të tjerë. 

Kujt ia dedikon këtë fitore

Natyrshëm Eltoni ia dedikon 
familjes së tij të dashur. Është 
krenar me udhën që i ka 
dhënë nëna e tij dhe kështu ai 
ndjen krenari të jetë inspiruar 
dhe të dedikoj një arsye më 
shumë respekti dhe përkujtimi 
për të Atin që nuk jeton, dhe 
për djalin e dajës së mamasë 
së tij, që tashmë nuk është 
në jetë, por që në emrin e 
tyre shikon dritë nga qielli. Ai 
e përmend me krenari emrin 
e këtij mundësi të talentuar 
që iku shpejt nga kjo jetë. Ai 
është Uran Adil Shevroja, dhe 
që në fakt në moshën e tij ka 
qenë sfidues. 
Sidoqoftë në sensin figurativ 
mund të thuhet se pas kësaj 
fitoreje, Dashi i mundjes 
“Golloborda” udhëton lirshëm 
dhe fitimtar drejt Britanisë së 
Madhe, falë forcës, muskujve 
dhe talentit të mundësit 
shqiptar me punë dhe banim 
në Londër, Elton Abit Zepaj. 

DASHI I MUNDJES “GOLLOBORDA” FITOHET 
NGA EMIGRANTI I BRITANISË SË MADHE

Në një punim të realizuar 
në vitin 1984, nga 
piktori dhe karikaturisti 

i mirënjohur Fadil Taga gjatë 
punimve të Kongresit të LSHA 
të asaj kohe, shihet estetikisht 
shija profesionale dhe estetika 
intelektuale e këtij artisti duke 
skicuar “Piktorin e Popullit” 
Nexhmedin Zajmi. E nisur 
si një respekt për figurën e 
artistit të madh, kjo skicë e 
bukur e dedikuar me zemër 
ka mbetur në zemrën e këtij 
artisti të madh, duke risjellur 
në mendjet dhe sytë tanë 
atë që vlera dhe përkushtimi, 
dedikimi dhe talenti e bëjnë 
gjithnjë një përkushtim me 
vlerë që rritet nga viti në 
vit. Më tej në këtë skicë-
portret bardhë e zi, ndjejmë 
edhe disa vyrtyte të tjera, 
që shfaqen tek artisti Zajmi, 
dhe që përcillen nga artisti 
Taga, duke na dhënë formën 
dhe këndin e besnikërisë 
ndaj vlerës dhe vetë talentit 
në kënde reciproke. Duke e 
parë këtë realizim tashmë pas 
shumë vitesh, mund të themi 
se besnikëria dhe realizimi i 
kësaj vepre tashmë shihen në 
një drejtim tjetër. Aty tashmë 
është jo thjesht protagonisti, 
jo thjesht kolegu, apo artisti 
por vetë heroi i madh që e 
frymëzoi me atë detaj, dhe 
vetë prezenca e tij midis 
kolegëve vendas të penës e 
të artit, të fjalës e të narrativit. 
Ndërsa ndjekim detaj pas 
detaji këtë realizim të Fadil 
tagës, në të njëjtën kohë 
nga shënimet e tij kuptojmë 

se Taga, ishte një admirues 
i madh i Zajmit si piktor, ai 
shikonte nga vlerat e tij, 
dhe nxirrte nga pamja e tij 
artistike, modelin me të cilin 
do të udhëhiqte 
një jetë të tërë 
në art, për të 
përdorur frazën 
e dedikuar në 
këtë rast, e 
shihte atë si 
n jë mentor, 
në kuptimin e 
përcaktimit të 
asaj që artistët 
si ai mund dhe 
duhet të synojnë 
të arrijnë dhe të 
kenë themeluar 
me të vërtetë 
s h k o l l ë n 
shqiptare të 
pikturës, në të 
cilën Taga u ndje si në shtëpi 
me penelin e tij.
Kujtimet e tila që përcjell 
Taga, theksojnë ndjeshëm 
dhe ato që njihen nga 
tradita “akademike” edhe 
citon në mënyrë selektive 
nga burimet në mbështetje 
të këtij këndvështrimi, që 
përforcon talentin e tij në këtë 
realizim të mrekullueshëm. 
Për shembull, Taga i kushton 
shumë rëndësi plotësimit të 
detajeve deri në thellësinë e 
duhur të dritëhijes, sikurse 
u dha vlerë pikturave “art-
mëdha” për njeriun e duhur, 
për të kapur pamjen e saktë 
në kushtet e dritës dhe 
atmosferës në një vend të 
caktuar. Taga i atribuon artistit 

n jë pavdekshmëri 
dhe model përjetësie 
në vend. Pjesa më e 
madhe e dorës artistike 
të Tagës  e ka përdorur 
këtë si dëshmi motivi, 
përdorimi i një figure 
të tillë si Nexhmedin 
Zajmi, në qasjen e atij 
vendi dhe një kohe të 
caktuar si temë e asaj 
që dilte në thelb mes 
pikturave kryesore, 
është vetë karakteristika 
përcaktuese e artit të 

Tagës. Megjithatë, kjo skicë, 
ku portreti, nuk është e vetmja 
vepër e prurë si një dëshmi e 
të gjitha këtyre sa thamë më 
lart, për të cilën ekzistojnë 

dëshmi të padiskutueshme, 
madje kjo është e qartë, pasi 
ka dallime të dukshme midis 
pikturës dhe një vizatimi të 
mbijetuar, por ajo që duket 
se është nga motivi që jep 
linjat kryesore të përbërjes 
dhe qëndrimit të artistit dhe 
anëtarit të LSHA-së në atë 
sallë. 
Me këtë portret Fadil Taga 
jep dhe një leksion për 
autorët akademikë. Ai hyn 
në ata që quhen në gjuhën e 
artit si kampion i realizimeve 
të pavdekshme. Këta 
kampionë të artit ndjesor 
dhe të momentit natyrisht 
kishin nevojë për një hero të 
shkollës adekuate, atë shkollë 
që krijoi penelata e fuqishme 
e Nexhmedin Zajmit, e për 
të forcuar çështjen e tyre që 
lidhej me atë që vepra flet dhe 
me thjeshtësinë e saj, kur e 
thjeshta e saj është gjuha 
me të cilën flet arti i vërtetë 
dhe artisti i madh. Taga do t’i 
përshtatej më mirë faturimit 
të momentit, nëse sofistikimi 
i tij i mendimit artistik, varësia 
nga teoria e trashëguar e 
artit dhe ambiciet për të 
prodhuar piktura reale, do 
të zvogëloheshin në favor 
të një vizioni të peizazhit si 

një përfaqësim i thjeshtë i 
pamjes.
Duke u bazuar në njohuritë 
e njohura për artin, ky punim 
eksploron një shembull të 
veçantë historik të Tagës 
që natyrshëm e prezanton 
në të gjitha kohërat si një 
vëmendës i ndjeshëm dhe 
me shije artisti estet. Ky 
ndoshta ishte vendimi i tij 
për të ekspozuar këtë art 
nga ai vetë së bashku me 
disa që zotëronte nga kohëra 
të tjera, në një kontekst që 
synon të tërheq vëmendjen 
ndaj marrëdhënieve midis 
piktorëve bashkëkohorë dhe si 
një mesazh ndaj pasardhësve 
të tyre kombëtarë. Rasti në 
fjalë flet shumë edhe në 
lidhje me shoqërinë. Pra, fakti 
që Taga zgjodhi të shfaqte 
në rrjetet sociale, atë që 
realizoi dikur dhe që zgjodhi 
të shfaqte dhe në një kohë 
tjetër mjaft delikate, është më 
e rëndësishmja, pritja etike që 
shkakton vepra, me këtë rast 
Taga arrin të ndriçojë vetë-
identifikimin e tij me traditën 
e artit të asaj kohe dhe kështu 
të modifikojë perceptimin 
popullor për të si një artist i 
plotë dhe artist tradicionalist.
Ajo e kishte frymëzuar 
artistin krutan, Fadil Taga, që 
të realizonte këtë portret të 
Nexhmedin Zajmit, sipas tij 
mund të zbërthehet në këtë 
rrëfim “Më 17 Janar 1968 
hapet ekspozita vetjake e 
Tagës, kushtuar 500 vjetorit 
të Gj. Kastriotit Skenderbeut. 
Morën pjesë qindra Krutanë, 
si edhe “Piktori i Popullit” 
Nexhmedin Zajmi”. E filloj 
megjithatë me një përshkrim 
të shkurtër të disa ideve 
qendrore rreth aspiratave 
estetike për pikturën në fjalë, 
duke ndjekur dhe pranuar 
udhëheqjen etike të asaj që 
përcjell dhe ndjen nga arti 
i realizuar në portretin e të 
madhit Zajmi. Në këtë pikë 
Fadil Taga, nuk ka tjetër emër, 
por ai është Artisti i respektuar 
me respektin për artistin në 
zemër. 

FADIL TAGA: ARTISTI I RESPEKTUAR ME 
RESPEKTIN PËR ARTISTIN NË ZEMËR

ANAGRAMI I RILINDJES SHPIRTËRORE

‘Poetët e mirë lexojnë 
shumë’, thotë poetja 
britanike, Uendy Cope. Pa 

dyshim kjo është një influencë 
për krijimtarinë e tyre, por si 
ata duhet të gjejnë se çfarë 
e bën një poet me një poezi 
vërtet të mirë?
Sot, si kudo, edhe në mjedisin 
poetik, të shkruarit, të lexuarit, 
por dhe të botuarit, është si në 
gjeografinë e një shteti të lirë, 
ku natyrisht çdokush mund 
të lëvizë, të rivendoset, të 
gjej veteveten, dhe në këtë 
rast të shkruajë, e gjithkush 
mund të botojë. Dhe nëse je 
apo është dikush i interesuar 
për një të shkruar të mirë, 
në një detyrim poetik për tu 
lexuar, që të bëhet një poet 
i mirë, më e rrëndësishmja 
është ajo që vjen nga leximi. 
Leximi që mbetet pikë referimi 
si poezi të kohës, dhe që vjen 
nga udha e gjatë si poezi të 
shekujve të kaluar. Ja pra se 
si këshllohet, sot nga poetët 
më në zë të Perëndimit. Në 
këtë formë të tillë thuhet se, 
njeriu i leximit (nuk ka rëndësi 
ishte femër apo mashkull) 
duhet të kishte ardhur përreth 
rrjedhës së vetë poezive, ku 
një pikë natyrisht rreket në 
vetë konceptin e poezive, ku 
si gjithnjë e para ishte Fjala 
(Pra poezia është vetë Krijimi 
nga Krijuesi, është Fjala e 
Shenjtë, Rilindja e munguar 
Shpirtërore). Më saktë të vetë 
asaj që Krjuesi e krijoi dhe na 
afroi shijen që e perceptonte 
si poezi. Dhe në këtë rast pa 
pikë e pa presje, duhet thënë, 
se rrëndomësia e disa poezive 
të mësuara në shkolla, nuk 
është e mjaftueshme dhe sot 
leximi i munguar i poezive. 
Shihet edhe kjo e rrëndomtë: 

Kur dikush 
që urren 
leximin e 
p o e z i v e , 
d ë s h i r o n 
të shkruajë 
poezi.  A 
ka ndonjë 
piktor, qoftë 
dhe amator, 
që ka bërë 
p i k t u r ë n 
e tij dhe 
kurrë nuk 
ka parë me 

imtësi, apo nuk ka lexuar se 
si funksionon piktura, qoftë 
dhe me sy, dhe më tej bën 
vetëm mrekullira? Apo një 
muzikant (qoftë dhe amator) 
që bën muzikë (pa njerëz) 
mes pyllit? Ky është formati 
aneksues. Është formati që 
shmang lexues. Nuk kërkon 
shkrues. Është formati që 
ushqen vetëm botues. E në 
këtë rast vetë rasti e sjell 
ë të ketë vetëm disa emra 
(qofshin meshkuj, qofshin 
femra), që botojnë se kanë 
para dhe bëhen “emra”. Këtu 
hyjnë edhe poetët e palexuar. 
Ndoshta dhe poetët më në zë, 
por që i mbysin vetë “emrat” e 
tillë, dhe vetë ‘poetët jolexues’. 
Në mjaft raste ‘poetët 
j o l e x u e s ’  a r s y e t o j n ë 
mosleximin se ata kanë frikë 
se mos influencohen nga 
të tjerët. Ata nuk e kuptojnë 
këtë se të jesh ‘i influencuar’ 
është një pjesë e procesit të 
shmangjes prej të mësuarit. 
Dhe të influencuarit të mëson 
lirinë, të jep hapësirën të 
shprehësh realitetin. Dikur 
disa poezi të poetes Silvia 
Path në Britani, ashtu si disa 
letra të saj, përfunduan në 
mospublikim. Këto poezi dhe 
më së shumti letrat e papara 
të Sylvia Plath pretendonin 
abuzim në familje, ka 
shkruar Ted Hughes. Kësisoj 
korrespondenca e zbuluar 
më vonë dhe e pabotuar nga 
poetja me ish terapistin e saj 
regjistron pretendimin për 
rrahje dhe thotë se ai i tha 
asaj se do të donte që ajo të 
kishte vdekur. 
Gradualisht jemi ndeshur 
edhe me mjaft raste të tilla 
leximi, mjaft nndikime, apo 

influencime të hapura nga 
një botë. etillë. Dhe në mjaft 
raste e kemi ndjrë një drithmë. 
E kemi bërë të ditur edhe 
për lexuesin, pra publikisht. 
Dhe në këtë rast tingëllohet 
si vetvetja në poezi, poeti 
mbetet i çliruar dhe lexuesi 
mbetet i ndriçuar nga çka 
mëson përditë... Pra në këtë 
mënyrë ndodh vetë ndriçimi 
shpirtëror që krijon lexues dhe 
nxënës të përditësisë, para se 
të mbetesh lektor në profilin e 
tillë. 
Gjykimi i tillë i poezisë ka 
përforcuar bindjen me një 
rëndësi të veçantë që lidhet 
me tonin e veçantisë së vetë 
krijimit poetik. Nëse një poezi 
është e lexueshme, pra të 
jetë e tillë, zëri në të duhet 
të tingëllojë si një zë i një 
personi, që flet nga influenca 
e gjërave, nga ndryshimi 
dhe ndriçimi dhe rilindja e tij 
shpirtërore. Kjo aplikon edhe 
vetë monologun dramatik (kur 
poeti fut fjalët e tij në gojën e 
një tjetri) apo edhe tek lirikat 
në vetën e parë. 
Mjaft njerëz të pasigurtë 
përdorin një zë të kamufluar, 
apo të determinuar qëllimisht. 
Pra edhe në poezi nëse nuk 
je zëri yt, je dhe mbetesh një 
anonim. Pra je i panjohur. 
Poezia është e t i l lë. 
Shkruesit pa përvojë bëjnë të 
ngjashmen në krijimet e tyre, 
përdorin ‘gjuhë poetike’ që ata 
kurrë nuk e bëjnë atë të flasë 
vetëm poezi. Në disa raste e 
bëjnë klishe, pa konfidenca 
apo energji të gjejnë veten, 
ose thjesht si një shpërthim 
vetvetor, në mjaft raste edhe 
pa lidhje. Pra me këtë mbetet 
një jo-poezi, thjesht krijhet por 
me këtë mbetet thjesht arsye 
ngarkuese dhe jo emocionale 
në një rast shkrimor. 
Ndonjëherë një ndikim i tillë 
retorik kërkon realisht nga 
brenda vetvetes mjaft mënyra  
për të pyetur e për të ripyetur: 
“A e ndjen poeti, krijuesi këtë 
sepse duhet ta ndjej, a e bën 
atë me gojë, që të flasë, apo e 
krijon në memecëri dhe ajo që 
krijon flet kuturu?”. T. S. Eliot 
thotë se më e vështira e një 
poeti është të bëjë krahasimin 
mes “çfarë dikush ndjen dhe 

çfarë duhet të ndjejë”.  Për 
këtë, vetë T.S. Eliot, një nga 
fjalëbërësit më të mëdhenj 
në kujtesën e gjallë, tha një 
herë: “Emri im është vetëm 
një anagram tualetesh”. 
Humor tipik vetë-shfaqësues 
nga një poet dhe shkrimtar 
kaq brilant, dhe dëshmi e 
fuqisë së anagrameve për 
të zbavitur, ngatërruar dhe 
për të qenë thjesht të zgjuar. 
Për ta bërë më të qartë këtë 
ai bëri leximin mbrapsht të 
mbiemrit dhe shkurtesës së 
tij të leximit në sfondin letrar, 
krijues dhe krijoi atë që u tha 
të pranishmëve në një qytetet 
më turistike në Margate. 
Ai foli në atë qytet ku karnavali 
i zhurmshëm i shumë ngjyrave 
i njërës prej godinave 
“Dreamland” sot është qendra 
pulsuese e liminalitetit të 
Margate, ku bën ‘inatin’ kohor 
Rollercoaster i restauruar aty 
ku shinat lanë pas T.S. Eliot, 
ndërsa ishte ulur në strehën 
e shkëmbinjve Nayland, në 
lidhje me detin. Margate 
ishte vendi ku T.S. Eliot u 
zhbllokua, duke lejuar që të 
shfaqej psherëtima e “Toka 
e mbeturinave” (“The Ëaste 
Land”). Në një monument të 
përshtatshëm, blloku i tualetit 
ngjitur me strehën mban një 
pllakë blu që shënon kohën 
e tij në qytet, dhe stacioni, ka 
një murale me pllaka që mban 
citimin e Eliot, “Emri im është 
vetëm një anagram tualetesh”. 
Kjo për disa që nuk e dinë 
thelbin e saj, mund të jetë më 
pak se një metaforë dhe më 
shumë një gjendje ekzistence.
Pyetja për një të rastëishëm 
mbetet enigma më vete “A 
e dini se TS Eliot është një 
anagram i tualetit?” Është një 
parathënie e gjatë, por duket 
se rrjeti i ka të gjitha fjalët 
reale, të dhënat janë të gjitha 
normale dhe materiali tematik 
gjendet në rrjetin që ndjen 
dhe që ndjehesh. Duke ditur 
se çfarë dikush ndjen është jo 
gjithmonë një çështje e lehtë, 
si ajo që mund të tingëllojë. 
Edhe kur ne shkruajmë për 
jetët tona, apo në lidhje 
me botën rreth nesh e për 
evenimentet publike, diktati i 
poetit Eliot është preambulë...

